
KOMMUNIMUT PILERSAARUMMUT TAPILIUSSAQ SUNAAGAMI? 

Kommunimut pilersaarummut tapiliussaq tassaavoq ingerlaavartumik suliarineqartartoq, taamaattumik kommu-
nalbestyrelse Pilersaarusiornermut inatsit naapertorlugu (Pilersaarusiorneq aamma nunaminertat atorneqartarnerat 
pillugit Inatsisartut inatsisissaat nr. 17, 17. november 2010-imeersoq) pisussaavoq, kommunimut pilersaarut pisa-
riaqartutigut malinnaatinneqartassaaq. Taamatut malinnaatitsisarnermi pilersaarummut tapiliussamut attuumassu-
tilimmik kommunimut pilersaarummi allannguuteqartoqartillugu imaluunniit  ilanngussisoqartoqartillugu inger-
laavartumik isumagineqartarpoq. 

Kommunalbestyrelse kommunimut pilersaarummut tapiliussamik nunaminertamik atuinissamut sanaartukkanullu 
tunngasunik aalajangersagartalimmik taamaalilluni sukkulluunniit suliaqarsinnaatitaavoq. Taamaattorli taakku 
saniatigut Kommunalbestyrelse pisussaalluni, sukumiisumik aalajangersagartalimmik kommunimut pilersaa-
rummut tapiliussaliussalluni: 

• Nuna tamakkerlugu pilersaarusiornerup kommunillu pilersaarusiornerata piviusunngortinnissaanut 
qulakkeerinninnissaq pisariaqaraangat. 

• Sanaartugassanik imaluunniit sulianut annerusunut pingaaruteqartunulluunniit nunaminertamik 
atugassiinnginnermi. 

• Sanaartukkanik anginerusunik pingaaruteqarnerusunilluunniit ingutserilinnginnermi. 

Kommunimut pilersaarummut tapiliussaq marlunnik immikkoortortaqarpoq, nassuiaat aamma maleruaqqusanut 
tunngasut. 

• Nassuiaammi kommunimut pilersaarummut tapiliussap siunertaa anguniagaalu, pissutsit immikkoortup 
iluani eqqaanilu pioreersut nassuiarneqarput. 

• Malittarisassartaani pilersaarutip piviusunngortinnissaanut atatillugu, aalajangersakkat 
malinneqarnissaannik allassimavoq. Aalajangersakkat pingaarnertut inissillugit allanneqarput aammalu 
aalajangersakkat sukumiisunngorlugit allanneqarlutik. Aalajangersakkat tamarmik inatsisinut 
pituttugaapput, taamaattorli pissutsini immikkut ittuni, aalajangersakkanit sukumiisunit immikkut 
akuersissummik tunniussisoqarsinnaavoq. 

TAMANUT SAQQUMMIUNNEQARNERA 

Kommunimut pilersaarummut tapiliussaq Kommuneqarfik Sermersuup Kommunalbestyrelsianit ulloq juunip 
aappaani 2014 ataatsimiinnerani akuersissutigineqarpoq, inaarutaasumillu atuuttussatut ulloq aggustip 20-ni 201 
tamanut saqqummiunneqarluni. 

PILERSAARUT SUMI TAKUNEQARSINNAAVA? 

Pilersaarut Nunatta Atuagaateqarfiani atuarsinnaavat, kommunip nittartagaani aaneqarsinnaavoq 
www.sermersooq.gl, kommunip innuttaasunik sullissivianut imaluunniit Sanarfinermut Avatangiisinullu 
Ingerlatsivimmut Imaneq 20, 3900 Nuuk saaffiginnillutit pissarsiarisinnaavat, oqarasuaat 36 74 31 

 

http://www.sermersooq.gl/

NASSUIAAT 

Pilersaarummut matumunnga tunuliaqutaasoq 
Meeqqanut Ilaqutariinnullu politikkip nassataanik Kommuneqarfik Sermersuup sulis-
sutigaa Nuummi pingasunik immikkoortortalimmik paaqqinnittarfiliortoqassasoq, 
”Ilaqutariit Illuannik”.  

”Ilaqutariinnut Illuliornermi” siunertaavoq, ilaqutariinnik sanngiitsunik ikiuinermut ata-
tillugu arsaarinnissutigineqartartut ikilisarneqassasut pitsaanerusumik ingerlalernik-
kut inuit inuunerminnut ilaqutariittullu inuunerminnut akisussaalersillugit. 

Kommunalbestyrelsip aalajangernikuuaa, Ilaqutariit Illuat aamma Tuujummut piler-
saarut tamaakkiisoq ataatsimoortillugit eqqarsaatigineqassasut. Tuujummi angunia-
gaavoq, illoqarfimmi sanaartorfiusussaanngitsut inuillu naapittarfii eqqarsaatigalugit 
Ilaqutariit Illuannut eqqarsaatinut tulluutissasut, tassa paaqqinnittarfiliorluni sanaar-
tornermi tunngaviit qimallugit sanaartortoqassasoq, ataatsikkut atuisunik illoqarfim-
milu innuttaasunut illersuiviusumik, ammasumik angujuminartumillu.  

Kommunemut pilersaarummut tapiliussaq suliarineqarpoq pingasunik immikkoortor-
talimmik paaqqinnittarfiliornissaq periarfissikkumallugu. Immikkoortortat marluk iller-
sukkamik aneersuartarfilerlugit atorneqassapput, ulluunerani sullissivittut angajoq-
qaanut naalungiarsuutilinnut taamatullu anaananut inuusuttunut naartusunut kiisalu 
naalugiarsuit ulloq unnuarlu angerlarsimaffiattut, tassani paarineqarsinnaassallutik 
meeqqat 12-it marluk inorlugit ukiullit. Meeqqanut ulloq unnuarlu angerlasimaffik 
Tuujummi naatsiivimmi ammasumi inissisimassaaq, immikkoortumit kingullermit 
ilaqutariinnut immikkoortortaq 24-nik inissiartalimmit ungaloqqasutullusooq ilineqas-
salluni. 

Pissutsit atuuttut/pilersaarusiorfineqartup allaaserinera  
Immikkoortoq pilersaarusiorfingeqartoq 
Immikkoortoq pilersaarusiorfigineqartoq 10.000 m2-ip missaanik annertussuseqar-
poq, inissisimallunilu Tuujummi Nuummiittumi. 

Tuujuk inissiaqarfiuvoq Nuup qeqqata kangiatungaaniitoq, tassaniillutik inissiat miki-
nerumaat aserfallassimaqisullu 13-it. Sanaartukkat ataatsimoortut imminnut kipu-
gapput sanaartukkanullu ataqatigiisitsisunik quinik akunnilersugaallutik. 

Sanaartukkat ukiuni 1962-miit 1964-mut napparneqarput, qisunnik sanaajupput por-
tussuseqarlutik 2-3-nik. 

Pilersaarusiorfigineqartoq immikkoortumi Tuujuup kujammut kangimut ilamernga-
niippoq. Inissiat B438 aamma B-439, sumiiffimmiissimagaluartut, ullumikkut isater-
neqarnikuupput. Immikkoortoq pilersaarusiorfigineqartoq pisuinnarnit ullumikkut aq-
qusaartugaaneruvoq, atorneqaranilu.  

Immikkoortoq Kommunimut pilersaarummut tapiliussamut 1C30-1, Tuujummut ilaa-
voq. 

Pilersaarutip pingaarnersai 
Sumiiffimmi pilersaarut periarfissiivoq, ilaqutariinnut, angajoqqaanut inuusuttunut, 
arnanut naartusunut inuusuttunut naalugiarsunnullu tunngasunut pisortat suliffeqar-
fiutaanik sanasoqarnissaanut. 

Suliffeqarfik sanaartugaassaaq ammasumik isikkulik immikkoortunik illutaqassaaq 
aneersuartarfeqarluni, Tuujummiittumut illoqarfimmi illoqannginnersatut sananeqar-
tussamut atasunik. 

Pilersaarummut tapiliussamiipput aalajangersakkat, illoqarfiup ineriartortinneqarnis-
saanut tunngaviusoq Silarsuup qeqqani/Nuup qeqqani naapertorlugu Nuup qeqqani 
immikkoortup pilersaarusiorfigineqartumik qulakkeerinnittuusut. (Kommuneqarfik 
Sermersooq 2011).  

Tuujummi sanaartukkat nunatarlu. 

Immikkoortup qanittuata kangiatungaani Kongevej atuarlugu inissisimapput inissiat 
pingasut ”Millionærbarakkit” katillugit 76-inik inissiartallit. ”Millionærbarakkit” tunuan-
ni qattunerlu atuarlugu inissiaqarfik Qimerlua inissisimavoq.  

Kujataatungaani Aqqusinersuaq killigalugu killeqarfeqarpoq. Aqqusinersuup kujataa-
tungaaniillutik Qatserisut kiisalu Sipisaq Avannarleq. Qatserisut siammasissumik 
sanaartorfiuvoq, illut akuttusuut tassaniillutik soorlu Asiaq, Qatserisarfik, quer-
suit/toqqorsivissuit, inissiat, allaffiit, kollegia, Eqqartuussivik kiisalu Niuernermut Ilin-
niarfik STI-lu. 

Seqinnertarnera, isikkvimmut anorimullu tunngasut  
Naak eqqaani qaqqaq portunersaqaraluartoq illoqarlunilu nunap immikkoortua ta-
manna qaamaarissuuvoq. Illut tamarmik inissiat kitaatungaaniittut narsaamanerta-
mut sammipput, tamaani sanaartukkat qeqqat qorsooqqilluni. 

Aqquserngit aqqusineeqqallu 
immikkoortoq Kongevejimiit tikittariaavoq, aqqusineq taanna angallaviulluarpoq. 
Tuujuk pisuinnarnit aqqusaartugaavoq, tamaanilu nunaminertat illoqannginnersat 
qorsooqqinnersat aqqusineeqqanit aggorneqarnikuupput. 

Immikkoortup ilaani avatangiisit  

Anguniagaq tunngaviusullu 
Pilersaarummut tapiliussap siunertaraa tamatuma ineriartortinnissaata qulakkeerne-
qarnissaa tamatuminnga aalajangersakkat pingaarnerit immikkuualuttortaalu aqquti-
galugit. 

Pilersaarummut tapiliussakkut periarfissikkusunneqarpoq, ulluunerani sullissivimmik, 
ilaqutariit inuusuttut, anaanat inuusuttut naartusut naalugiarsuillu angerlarsimaffigi-
sinnaasaannik pisortat sanaartorfissaqarnissaat. 

Kongevejimiit suliffeqarfiup tungaanut biilillu uninngasarfiannut aqqusineqarnissaa 
qulakkeerneqassaaq. 

Pisuinnaat aqqutaat kikkullu tamat ornissinnaasaat aqqutigalugit sumiiffimmi illo-
qannginnersanut annguttoqarsinnaassaaq, taamaalilluni nunaminertat illoqanngin-
nersat Tuujummi nunaminertanut qorsooqqissunut illoqannginnersanut ilaalissapput, 
illoqarfiup ineriartortinnissaanut tunngaviit ”Silarsuup qeqqani/Nuup qeqqani” allaa-
serineqartut naapertorlugit. 

Atorneqarnissaa 
Immikkoortup atorneqarnissaa aalajangersarneqarnikuuvoq, atorneqartussanngor-
lugu pisortat suliffeqarfiutaat ataatsimut ornittagartalimmik kiisalu silami pinnguartar-
fittut uninngaartarfittullu. 

Sanaarfissatut atorneqartussat kommunimut pilersaarummi aalajangersakkat pin-
gaarnerit malillugit pinngilaq.  
Taamaattumik taakku allanngortinneqassapput Ilaqutariit Illuata sanaartorneqarsin-
naasunngorlugu. Tamanna ilutigalugu IC30-1-imit Tuujuk aalajangersakkat pingaar-
nerit allatamut toqqaannartumik ilanngunneqassapput innersuussutillu peerneqarlu-
tik. Taamaaliliornikkut allataq erseqqissunngortinneqassaaq sapinngisamillu ikinner-
paanik innersuussutinik ilaqarluni. 

Sanaartukkat 
Kommunimut pilersaarummut tapiliussami periarfissiissutigineqarpoq, sanaartorfis-
satut nunaminertat immikkoortinneqartut iluini inissianik etagiamik ataatsimik pinga-
sunilluunniit portussusilinik sanaartortoqarnissaa. Takuuk ilanngussaq 2 aamma 3. 

Isumassarsiaq 
Pingaarnertut illussamik titartaanermut atatillugu eqqarsaatigineqarpoq 
Ilaqutariit illuat meeqqerivittut isikkoqassanngitsoq, illutilli/angerlarsimattulli mikisutut 
ataatsimoortutut isikkoqassasut, ataatsimoortillugit angisuutut isikkoqarlutik. Angu-
niagaavoq tamatuma takorloortilertassagai naleqartitat soorlu ataatsimoorneq, toq-
qissisimaneq aamma qanilaarneq. 
Illut/angerlarsimait ataasiakkaarlutik assigiiaassapput isikkoqarlutik Nuummi Kalaallit 
Nunaannilu typehusit assigalugit. 
  

Oqquartat / Seqineq 
Siulliutissavarput tunuatungaa avannamut sammisoq, avannertarneranut illersuuti-
tut, silami aneersuartarfeqassappat pisariaqarmat avannamut assersimanissaat. 
Sanaartukkani naalungiarsunnut immikkoortortaqarfeqassaaq. 
Sanaartukkap avannamut samminera oqquissaqartitsilluarpoq 
anori sangusarmat sammivinnut marlunnut. 

Illu aneernissamut periarssaqartitsilluarpoq - ineqarpq seqinermut ammasunik ku-
jammut kimmullu. Iikkat kujammut kimmullu sammisut sioraanni ataatsimoortarfe-
qassaaq susassaqartitsveqarlunilu. 

 

Illoqarfimmi pissutsit 
Suliniut illoqarfimmut attuumassuteqartinniarlugu illu napparneqassaaq 

Aqqusinersuaq Kongevejilu atuarlugit. Illoqarfimmut attuumarpasinnerusussaavoq 

Aqqusinersuaq atuarlugu. Peqataanik aneersuartarfik biilit nipaannut asserneqas-

saaq. Illumi Aqqusinersuaq Kongevejilu atuarlugit napparneqartussamiissaaq Ulluu-

nerani sullissivik. Ulluunerani sullissiviup naqqaniissaaq ammasoq silammullu 

sammisoq atuartitsivik aamma “Inersuaq”. 

 

Uummateqarfik  
Ilaqutariit Illuanni aneersuartarfik ataatsimuulersitsisuussaaq. Ulluunerani sullissi-
viup aamma naalugiarsunnut immikkoortortap inissaq ungalullugulu najoruminar-
sassavaat. Silami aneersuartarfik meeqqanut ilaqutariinnullu kialaartoq oqquarta-
miittorlu. Illut eqqaaniittut ataatsimoortarfimmut ammasuussapput. Illup iluani ataat-
simoortarfimmut tassani isaariaqassaaq, angisuunillu igalaaqarluni. Kommunimut 
pilersaarummut tapiliussami periarfissaatinneqarpoq, illut akornanni kaajaluisami 
illuaqqanik quinillu annerpaamik 500 m2-inik annertussusilinnik sanaartortoqarsin-
naanera. 

Ilaqutariinnut immikkoortortaq 
Ilaqutariinnut immikkoortortaq illoqarfiup ilaatut Kongevejimut aamma illoqarfimmi 
illoqannginnersamut sammilluni inissisimavoq. Tassunga peqatigitillugu ineqarfiit 
Ilaqutariit Illuanni immikkoortortaqarfinnut allanut atapput, taamaalilluni sanaartugaq 
kusanartuliaallunilu inissaqarluarpoq. 
 

Illoqannginnersaq/ataatsimut pilersaarut 
Tuujummi qorsooqqinnersaqarfissatut pilersaarutaasoq, illup avannamut kimmut 

sammisuaniissaaq. Illoqannginnersaq Tuujummi tunngavinnut ilaavoq, ineriartortin-

neqarnissaanilu Ilaqutariit Illuannik pilersaarusiorneq ataqqineqarpoq. Illoqarfimmik 

Inerisaavik suleqatigalugu Ilaqutariit Illuanni qorsooqqinnersat Tuujummi illoqann-

ginnersamut ilanngunneqassapput. Naalugiarsunnut immikkoortortaq illoqanngin-

nersami illuaranngussaaq. Ilaqutariillu Illuanni anersuartarfik illoqannginnersami 

asseqqasunngussaaq. Naalugiarsunnut immikkoortortap Ilaqutariinnullu immikkoor-

tortaq akornaniittoq qorsuttaq pinnguarfissaqqissuusussaavoq.  

Aneersuartarfik 
Sanaartugaq siunissami Tuujummi illoqannginnersamut atalersitsisussanik marlun-

nik pingaarutilinnik aneersuartarfeqarpoq. Aneersuartarfik illersugaq/matoqqasoq 

kiisalu aneersuartarfik illoqannginnersamut ammasoq. Inissat taakku marluk iluini 

assigiinngisitaartunik aneerasaarfissaqqissoqassaaq. 

Ilaqutariit Illuanni illut tamarmik aneerasaartarfigissunngorlugit ilusilersugaapput. 

Anoriumut illersugaapput, angisuunik igalaallit, aneerasaartarfillit, aneersuartarfillit, 

pinnguartarfillit kiisalu iikkat kujammut kimmullu sammisut saavini issiavilersugaas-

sallutik. Taamaalilluni seqernerup nuilluarfigisinnaasai aneersuartarfiit anorinut 

avannamut/ avannaq kangisimmullu assiaqusersukkat. 

 

 

Sanaartukkat qalipaaserlugit takutinneri (Fantastic Norway) 

Angallannermi pissutsit 
Kongevejimi biilit unittarfiat kaajallattarfillu aqqusaarlugit immikkoortumukartoqas-
saaq. 

Pisuinnaat aqqutaat pioreersoq Kongeveji atuarlugu ingerlasoq, pilersaarummut 
tapiliussami attatiinnarneqarlunilu aalajangiusimaneqarpoq. 

Immikkoortup kitaani killeqarfik atuarlugu nunaminertaq Tuujummi siunissami illo-

qannginnersaassaaq. Taamaattumik kommunimut pilersaarummut tapiliussami qu-

lakkeerneqarpoq, pisuinnarnut aqqusinniortoqarnissaa, kimmut killigitinneqartoq 

sinerlugu, Aqqusinersuullu avannaatungaani nunaminertamut attassalluni. 

Kommumut pilersaarummut tapiliussami aamma ilaavoq pisuinnaat aqqutaat pio-
reersoq, sumiiffimmut avannaatungaaniittumut attaveqalersitsisoq. 

Nunap pissusaa 
Tuujuk ammasuullunilu qorsooqqinnersaqarpoq, sukkut taamaanalu asfaltilersugaal-
lunilu sioraannaavoq. Nunami ivigaqarlunilu orpigaqarpoq. Pilersaaruteqarfiup 
avannamut kitaatungaa masarsoqarfiuvoq, sumiiffimmiillu imeq tassunga kuuttarluni. 

Nunap qalliutaa qalleq 1-imiit 2 meterit tikillugit ititigisoq (sukkut tamaana itinerusoq 
tikillugu) issuuvoq, imaluunnit sioqqanik, siltinik marrarnillu qaleriissiternerit sukkullu 
tamaani ujaraaqqanik qaleriissiternerit. Sumi tamaani qaqqani itersaqarnera naligin-
naavoq. Nunap iluani 1 meterisut ititigisumi imeqartoq 1961-mi paasineqarpoq, ta-
manna ullumikkut appasinnerusumiilersimanissaa ilimanarpoq. 
 
Qaqqasunnanit avataaniittunit imeq sumiiffiup tungaanut kuuttarpoq, ingammillu 
appasinnerusortaani (qatsissuseq 25-mi) ukiup qanoq ilinera apeqqutaatillugu 
sumiiffimmik imertaajaasarnissaq ajornartorsiutaasarpoq, tassami aput aattoq 
tamaanga katersuuttarmat. Siusinnerusukkut tassani taseqarsimagaluarpoq. 
 

Tujuk tamakkerlugu nunap pissusissaa pilersaarusiorneqarnikuuvoq ilaatigut siuner-
taalluni nunap pissutsimigut periarfissiissutaa atornissaat nunaminertat eqqissinartut 
pilersinniarlugit pitsaassusillit nutaanik nungukkiartuutaanngitsunillu. 

Pilersaarummut tapiliussami ilanngunneqarlutik sanaartorfiup sanaartorfissatullu 
immikkoortitat akornanni illoqannginnersaqartitsinissaq, tamaalilluni nunaminertat 
qorsooqqissoqarfinngorlugit ammasunngorlugillu suliarineqarnissaanut periarfissa-
qalerluni. 

Aalajangersakkat aallaasereqqissaakkat atorlugit qularnaarneqassaaq, Ilaqutariit 
Illuanni najugaqartut atuisullu aneersuartarfissaata pinnguartarfittallip sananeqarnis-
saa. Aamma qularnaarneqassaaq silami illoqannginnersat sananeqarnissat ivinga-
lersorlugit aamma/imaluunniit minnerpaamik orpigalersorlugit. 

Aneersuarfik titartaganngorlugu – (Fantastic Norway) 

Pilersaarutinut allanut tunngasut. 
Nuna tamakkerlugu pilersaarusiorneq 
Kommunimut pilersaarummut tapiliussaq nuna tamakkerlugu 
pilersaarusiornermut atuuttumut naapertuuppoq. 
 
Kommunimut pilersaarut 
Pilersaarummut tapiliussaq kommunimut pilersaarummut Sermersooq 2024-mut 
ilaatinneqarpoq, immikkoortorlu siunertanut ataatsimoorussanut pingaarnertut aaq-
qissugaavoq. 
Immikkoortup atorneqarnera sanaartorfiuneranullu tunngasortaani pingaarnertut 
aalajangersakkat allanngortinneqarnissaat pisariaqarsimavoq. Taamaammat aala-
jangersakkat taakku allanngortinneqarput. 
Kommunimut pilersaarummut tapiliussap matuma sukumiisumik aalajangersagartai 
immikkoortup ilaa 1C30-mi immikkoortup ilaa A kisimi pineqarpoq.   
 
Qanganitsat 
Sumiiffimmi qanganisaqartoqarneranik Kommuneqarfik Sermersuumi 
ilisimasaqartoqanngilaq. Eqqissisimatitsisarneq aamma allatigut kulturikkut 
eriagisassanik kulturikkut kingornussatut illersuineq pillugu Inatsisartut 
inatsisaat nr. 11, 19. maaji 2010-imeersoq naapertorlugu sumiiffimmi 
annertuumik assaaneq pissaaq. 
 
Avatangiisit pillugit pilersaarut 
Sumiiffimmi mingutsitsisimaneq assersuutigalugu assaanermi pisimasoq 
paasineqassappat, Kommuneqarfik Sermersuumi Avatangiisinut 
immikkoortortaqarfia piaartumik ilisimatinneqassaaq. Eqqakkat avatangiisinut 
mingutsitsisut piiarnissaat eqqarsaatigalugit, soorlu nuna uuliakoorfigisaq, 
kommunimi eqqagalerinermut maleruagassat kiisalu suliassaqarfik pillugu 
inatsit atuuttoq naapertorlugit pissaaq. 
 
Teknikkikkut pilersuineq 
Nutaamik illuliat pisortat innaallagissamut, imermut kuuffissuarnut 
kiassarnermullu aqqutaannut ilanngunneqassapput. 
Innaallagissamik, imermik, kuuffissuarnut kiassarnermullu pilersuineq nuna 
ataatigut ingerlanneqassaaq. 
Immikkoortup iluani pisortat teknikkikkut pilersuiffii inissinneqarsinnaapput, 
soorlu immikkoortup pilersorneqarnissaanut transformerstationit. 
Transformerstationinik inissiinerit pissapput Nukissiorfiit 
isumasioqatigeqqaarlugit. 

Kiassarneq 
Immikkoortumi kiassaariaaseq Nukissiorfiit malittarisassaat naapertorlugit 
pissaaq. 
 
Kuuffissualersuineq 
Illu pisortat kuffissuaqarfiinut ilanngunneqassaaq, imikoornermi iliuusissatut 
pilersaarut naapertorlugu. 
Nunap qaavani imeq, tamatumunnga ilanngullugu imeq illup qavanit kuuttoq 
kuuffissuartigoortinneqassanngilaq, kussinernulli kuutsinneqassalluni, 
taamaasilluni immikkoortumi sanaartukkanut allanut, aqquteeqqanut, 
aqqusinernut sanaartorfiunngitsunullu akornusersuutaannginniassammat. 
 
Eqqaavilerineq 
Immikkoortoq Kommuneqarfik Sermersuumi eqqagassalerisarneq 
naapertorlugu aaqqissuussiffiuvoq, sukkulluuniit malittarisassaq atuuttoq 
naapertorlugu. 
 
Aputaajaaneq apummillu allamukaassuineq 
Immikkoortup ilaani sannaartukkanik imminnut qanillisaanermi soorunami 
niffarsuit ikilisinneqartariaqassapput. Taamaattumik immikkuualuttumi 
aqquserngit, biilinut inissiisarfiit aqqusineeqqat nunaminertanillu 
sanaartorfigineqanngitsut aserfallatsaaliorneqarnissaat siunertaralugu 
peqatigiiffiliortoqassaaq, peqatigiiffiliortoqareersimanngippat. Tamakku pilugit 
malittarisassanik aalajangersaasinnaavoq. Apummik allamukaassinissaq 
kangerlummut pissaaq, Noorliit nunnguanut immaluunniit umiarsualivimmi 
(containerhavnen). 
 
Sanaartorfigissaanermut aningaasartuutit 
Sanaartorfigissaanernut nammineerluni aningaasartuutit sumiiffimmi 
nunaminertanik atuisussaatitaasut akornanni akiliinissamut ileqqoreqqusat 
immikkut ittut malillugit agguataarneqassapput.  

Pilersaarutinik atorunnaarsitsineq 
Pilersaarummut tapiliussamik matumannga inaarutaasumik akuersissuteqarnermi 
pilersaarummut tapiliussaq 1C30-1 atorunnaarsinneqassaaq, Inatsisartut Inatsisaat 
nr. 17, § 66 naleqqiuguk. 
 
Tamanut saqqummiussineq 
Kommunimut pilersaarummut tapiliussaq sapaatit akunnerini arfineq pingasuni 
piffissami 26.6.2013 – 21.8.2013 tamanut tusarniutigineqarpoq. Tusarniummut 
akissutit pingasut tiguneqarput, Ineqarnermut, Attaveqarnermut Angallannermullu 
Naalakkersuisoqarfik, A/S Inissiaatileqatigiiffik INI aamma Mittarfeqarfiit 
(Ilanngussaq 2). Tusarniummut akissutit tiguneqartut Ingerlatsiviullu oqaaseqaatai 
aaqqissuisoqarfimmut kisimi sunniuteqarput, inaarutaasumillu pilersaarummi 
iluarsiissuteqarnissamut tunngavissiisimallutik.  

Pilersaarutip Inatsisitigut Sunniutai 
 

Pilersaarutip inatsisigut inaarutaasumik sunniutai 
Kommunalbestyrelsi kommunimut pilersaarutip naammassineqarnissaanut 
sulissaaq, ilanngullugu nunaminertanik atugassiinerni, tak. (Pilersaarusiornermut 
inatsit § 29). 
 
Kommunimut pilersaarummut tapiliussap inaarutaasumik akuerineqarneranik 
tamanut nalunaaruteqarnerup pereernerani, inatsisinik imaluunniit pissutsinik 
piviusunik tunngaveqarluni kommunimut pilersaarutip aalajangersakkanut 
immikkoortuanut imaluunniit nunaminertanik tunniussinermi atugassarititaasunut 
akerliusunik pilersitsisoqassanngilaq. (Pilersaarusiornermut inatsit § 30). 
 
Immikkulli pisoqartillugu aalajangersakkanit ataasiakkaanit allatut ittumik immikkut 
ittumik akuersissuteqartoqarsinnaavoq. Aalajangersakkanit malunnaatilimmik 
allaaneru-sumik atuineq nutaamik kommunimut piler-saarummut tapiliussamik 
suliaqarnissamik pisariaqartitsissaaq. (Pilersaarusiornermut inatsit § 50). 
 
Nunaminertamik, illuni sanaartukkanillu inatsisit naapertorlugit maannamut 
atuisarneq ingerlaannarsinnaavoq, akerlianilli assersuutigalugu atuinermik 
allannguinissaq nutaamilluunniit sanaartornissaq kommunimi pilersaarummut 
tapiliussamut akerliussanngilaq. 
 
Kommunimut pilersaarummut tapiliussami nunaminertat, illut sanaartukkallu 
ilaatinneqartut pilersinneqarnissaat ilaatinneqarnerisigut imaanngilaq taakku ilumut 
pilersinneqarnissaat. 

AALAJANGERSAKKAT  
Matumuuna Kommunalbestyrelse Pilersaarusiortarneq nunaminertanillu atuineq pillugit 
Inatsisartut inatsisaat nr. 17, 17. novembari 2010-imeersoq naapertorlugu tullinnguuttunik 
makkuninnga aalajangersaavoq . 

Aalajangersakkat aalajangersakkanut pingaarnernut sukumiisunullu avitaapput. 
Aalajangersakkat tamarmik inatsisitigut pituttuisuupput, aalajangersakkat pingaarnerit 
pilersaarummi tunngaviusumik imarisaapput taamaattumillu taakkunannga immikkut ittumik 
akuersissuteqarneranik nalunaarutiginnittoqarsinnaanngilaq. Taamaattorli immikkut ittumik pi-
soqartillugu aalajangersakkanit sukumiisunit immikkut ittumik akuersissuteqartoqarsinnaavoq. 

AALAJANGERSAKKAT PINGAARNERIT – 1C30 TUUJUK 

 Immikkoortup ilaata killeqarfilersorneqarnera 

 
1. Atuineq 

Immikkoortoq siunertanut ataatsimoorussaqarfik, qiterpasissuani siunertanut. 

2. Atorneqarnissaa 

Immikkoortup ilarujussua meeqqeriviliortoqarnissaanut immikkoortinneqassaaq. Iliveqarfi-
toqaq sukisaarsaarfinngussaaq.  
Immikkoortoq siunertanut ataatsimoorussanut immikkoortinneqassaaq, tassunga ilann-
gullugit inissiat, meeqqeriviit, inuussutissarsiutit namminersortut aamma pisortat ataatsi-
moorussaannut. Immikkoortoq Kongevejenip avannaatungaa, utaqqiisaasumik pilersaaru-
tinut atorneqarsinnaavoq. 

3. Sanaartorfik 

Ukaliusap Atuarfia allineqarsinnaassaaq. Kimmut kangerlummut isikkivik kiisalu kangimut 
qaqqanut isikkivik peerneqassanngilaq erseqqinnerulersinneqassallunilu. Ceresvejimiit 
avammut Sermitsiamut isikkivik kiisalu immamut kujammut isikkivik peerneqasanngilaq 
erseqqinnerulersinneqassallunilu. 
 
Immikkoortortami sanaartukkat nutaat illoqarfimmullu tunngasutut ingerlatsiviit inissinner-
mikkut ilusilersugaanermikkullu 
ataatsimut sunniivigeqatigiinnermut ilaassapput, aammalu 
immikkoortortami illoqarfimmi inissaqarfiusumut nunaannartamilu sanaartorfiunngitsunut 
aqqusaarisunut ilumini sammiveqartinneqassallutik. 
Immikkoortortaq imatut inerikkiartortinneqassaaq ungasinnerusoq isigalugu immikkoortor-
tatut inooqatigiiffiullunilu avatangiisini piujuartitsisutut saqqumilissalluni. 
Sanaartukkani inissiat inissitsiterneqarneranni najugaqartut Assigiinngitsorpassuit inissitsi-
terneqarsinnaasunngorlugit suliarineqassapput.  

4.  Inissaq sinneruttoq 

Nunaminertap angissusiata 10,9 ha. missiliorpaa. 
Nunaminertaq Kongevejip kujataa annerpaamik quleriiaartunut 30.000 kvadratmeterinut 
inissaqartitsivoq. Immikkoortoq Kongevejenip avannaatungaa annerpaamik init quleriiaat 
25.000 kvadratmeterisut annertutigisumik inissaqartitsivoq. 

5. Immikkut aalajangersaaffigisat 

- 

6. Angallanneq pilersuinerlu 

- 

7.  Angallanneq pilersuinerlu 

Immikkoortoq Kongevejimiit, Aqqusinersuarmiit aammalu Quassunnguamiit aqquteqartin-
neqassaaq. Nunaminertap Kongevejip kujataaniittup Kongevejimit aamma Ceresvejimit 
sullinneqartassaaq.   

Immikkoortoq Kongevejenip avannaatungaa Kongevejimiit Prinsessevejimiillu aallartittuni 
aqqusineqassaaq..  

8. Illoqarfimmik nutarterineq 

Immikkoortoq illoqarfimmik allanngortiterinermut atugassatut toqqarneqarpoq. Saneret 
områder kan benyttes til midlertidige projekter. 
B-306, B-1281, B-1396, B-3713, B-2145, B-440, B-441, B-495, B-494, B-493, B-492, B-
491, B-496, B-498, aammalu B-497 nutaamik sanaartornermi isaterneqarsinnaapput.   
Immikkoortoq Blok P-ip toqqaveqarfikua pilersitsivigineqaqqissaaq. 

9.  Immikkoortukkuutaat 

- 

AALAJANGERSAKKAT ITISILIKKAT – IMMIKKUUALUTTOQ A 

Sanaartukkat inissinneqarnerat 

Imm 1. Ilanngussaq 2-mi Nunap assingani takutinneqartutuut, sanaartorfissap iluani pisor-
tat suliffeqarfiutaa inissiallu tassunga atasut kisimik sanaartorneqassapput.  
Imm. 2. Sanaartukkat nunap assinganut ilanngussami 2-mi sanartorfissatut takutinneqartut 
iluani sananeqassapput. 
Imm. 3. Illuliat naqqoqassappat taanna ilanngunnagu ataatsimiit pingasunut quleriiussap-
put. 
Imm. 4. Nunap assigini ilanngussat 2-mi 3-milu takutinneqartutut nunaminertani anner-
paamik 500 m2-itut annertutigisup iluini sanaartorfigineqanngitsuni illuaqqat quillu nappar-
neqarsinnaapput. 
Imm. 5. Silammut iigaq imaluunniit qaliaq nunamiit 15 meterinit portunerunngisaannas-
saaq. 
Imm. 6. Sanaartukkat init quleriiaat katillugit 4.500 m2-isut annertussuseqarsinnaapput, 
tassa nunaminertat ataatsimoorussat, quit quillu mikinerumaat ilanngunnagit. 
Imm. 7. Sanaartorfimmi sanaartukkat annertussusaata 2.500 m2 qaangersimassanngilaa. 
Sanaartukkanut ilaallutik quit napparneqarsimasinnaasut aneersuartarfiit pinnagit. 

Sanaartukkat silataasa isikkui 

Imm. 1. Sanaartukkat nutaat tamarmik sanaartorneqarnerisa ilusaat, atortussat qalipaatillu 
eqqarsaatigalugit assigiissaartumik isikkoqartinneqassappupt. 
Imm. 2. Illut saqqartaat qisunnik qallersorneqassapput. 
Imm. 3. Sanaartukkat pingaannginnerusut atortussiat allat atorlugit soorlu qisuit, igalaami-
neq, savimineq, zink aamma aluminium, sanaartorneqarsinnaapput. 
Imm. 4. Toqqavik 0,5 meterimik portuneruppat taanna sanaartukkap saqqartaata sannaasa 
assinganik sananeqassaaq. 
Imm. 5. Qaliat qaavi qalissiamik qernertumik, zinkimik, kanngussamik qisummilluunniit 
qalliuserneqassapput. 
Imm. 6. Qaliat assigiinngitsunik sivinganilerlugit saneqarsinnaapput 10 aamma 70 gradit 
akornanni. 
Imm. 7. Aneersuartarfiit akuerineqarsinnaapput 
Imm. 8. Tummeraqarfiit sanaartukkap timitaaniitinneqassapput. 
Imm. 9. Sanaartukkat immikkuualuttortaat tamarmik sanaartukkamut naapertuuttunngorlu-
git ilusilersorneqassapput aammalu sanaartukkap titartarneqarnerata ilaatut naleqqussar-
lugit annertussusilerneqassapput. 
Imm. 10. Seqinisaatit najugaqartunut eqqaamiunut, akilerisanut saqqutunulluunniit akornu-

taajunnaarsillugit inissinneqassapput annertussusilerneqarlutillu. 
Imm. 11. Silaannarissarfiit pisortat aqqusineeraataanniit takuneqarsinnaajunnaarlugit inis-
sinneqassappput 
Imm. 12. Silaannarissarfiit motoorii sanaartukkat qaliaasa qaavinut saqqartaannulluunniit 
inissinneqassanngillat aamma illut/sanaartukkat titartarneqarnerannut naleqqussarlugit 
ikkussuunneqasapput. 

Aqquserngit aqqusineeqqallu 

Imm. 1. Sumiiffimmi biilinut inissiisarfimmukarniaraanni Kongevejimi manngernersat aqqu-
saarneqassaaq, soorlu nunap assingani ilanngussaq 2-mi takutinneqartoq. 
Imm. 2. Pisuinnaat Aqqusinersuarmiik apuussinnaassapput, soorlu nunap assingani ilann-
gussaq 2-mi takutinneqartoq 
Imm. 3. Sumiiffimmi pisuinnaat aqqutaat, nunap assingani 2-mi ilanngunneqartumi takutin-
neqartoq, piuinnassaaq. 
Imm. 4. Biilinut inissiisarfiit ikinnerpaamik qulit pilersinneqassapput. 
Imm. 5. Sikkilinut ikinnerpaamik qulinut inissalimmik nunaminertaliisoqassaaq. Nunaminer-
taq qallerneqassaaq. 
Imm. 6. Pisuinnaat aqqutaat nunamut eqqaaniittumut pioreersumut sapinngisamik tulluus-
sarneqassapput.  

Sanaartorfiunngitsut sunngiffimmilu sammmisassaqartitsiviit 

Imm. 1. Sanaartorfiunngitsunik ataatsimoortarfissanik nunaminertaliisoqassaaq, soorlu 
nunap assingani ilanngussaq 2-mi 3-milu takutinneqartoq. 
Imm. 2. Sanaartukkat ataatsimoorussamik kaajaluisamik minnerpaamik 150 m2-inik, kiisalu 
pinnguartarfinnik minnerpaamik 100 m2-inik imaqassapput. Pinnguartarfik kaajaluisamut 
ilaatillugu sananeqassaaq. 
Imm. 3. Sanaartukkamut attuumassuteqartunik naatsiivinnut, aneerasaartarfinnut assigi-
saannullu nunaminertat atugassiissutigineqassapput inissinneqarlutillu illoqannginnersami 
Tuujummi ilanngussami 3-mi tunngavimmi takutinneqartutut. 
Imm. 4. Sanaartornermut illumillu atuinermut atatillugu naasoqassutsip nunalllu akorngu-
sernissaat minnerpaaffianiitinneqassaaq, kingornalu nuna iluarsaanneqassalluni.  
Imm. 5.  Issoq naasullu pioreersut sapinngisamik allanngortinneqassanngillat imaluunniit 
sanaartortoqareerpat uterteqqinneqarsinnaanngorlugit suliaralugit inissinneqarallarsin-
naapput. Nunaminertamik tunisinissamut taamatullu isaterinissamut akuersissummik tuni-
sinermut atatillugu Kommuneqarfik Sermersuup saliinissamut ilusaattullu ilersitseqqinnis-
samut pisussaaffiit aalajangersarneqassapput. 

Teknikkikkut atortulersuutit 

Imm. 1.  Sanaartukkat nutaat pisortat innaallagissamut, imermut, ungasianit kiassarnermut 

kuuffissuarnullu aqqutaataannut attavilerneqassapput. 
Imm. 2. Imikoq sunaluunniit kuuffissuakkut kuutsinneqartassaaq. Nunap qaavata ernga 
imerlu kuuttoq kuuffissuakkoortinneqaratik sanaartukkanut, aqqusinernut, aqqusineeqqa-
nut nunaminertanullu sanaartorfigineqanngitsunut eqqaamiorisanut akornutaanngitsumik 
kussiakkut kuutsinneqassapput.  
Imm. 3. Pilersuutit aqqutaat soorlu innaallagissamut, imermut, kiassarnermut kuuffissuar-
nullu aqqutit nunap iluatigoortinneqassapput. Inuup allap aqqutinik allanngortitsisinnaanera 
aqqutinik piginnittumut aningaasartuutaassanngilaq aamma aqqutinik piginnittoq siuner-
siorlugu aatsaat aamma taassuma innersuussinera malittarisassaataalu malillugit allann-
gortinneqarsinnaapput.  
Imm. 4. Sumiiffimmi teknikkikkut atortulersuutinik, tassunga ilanngullugit najukkamik piler-
suisussanik transformatoriisivinnik inissiisoqarsinnaavoq. Nukissiorfiit siunersiorlugit trans-
formatoorisiviit sanaartukkap ilaatut inissinneqassapput.  
Imm. 5. Atuisoqalinnginnerani imertaajaanissamut pilersaarummik akuerisamik peqarto-
qassaaq. 

Nunaminertat sanaartorfigineqanngitsut 

Imm. 1. Nunaminertat sanaartorfigineqanngitsullu minnerpaaffittut ivikkanik orpikkanillu 
naasulersorneqassapput. 
Imm. 2. Nunaminertat sanaartorfigineqanngitsut sivisunerusumik inaalitsivittut atorneqas-
sanngillat. 

Aningasatigut aalajangersaanerit 

Imm. 1. Sumiiffimmi ataatsimut soqutigisat isumaginiarlugit peqatigiiffiliortoqassaaq. Peqa-
tigiiffiup sumi najugaqarnini pillugu Kommuneqarfik Sermersooq ingerlaavartumik ilisimatit-
tassavaa.  
Imm. 2. Peqatigiiffik aqqusinernik, biilinut inissiisarfinnik, aqqusineeqqanik, illoqannginner-
sanik nunamimertanillu sanaartorfigineqanngitsunik ingerlatsinernut aserfallatsaaliuinernul-
lu (ukiukkullu aputaajaasarnernut) akisussaasuuvoq.   
Imm. 3. Sumiiffimmi nunaminertanik atuisussaatitaasut piginnittut peqatigiiffiannut ilaasor-
taassapput.  
Imm. 4. Piginnittut peqatigiiffianni ilaasortat ikinnerpaamik affaasa tamanna kissaatigippas-
suk, kingusinnerpaamillu immikkoortup ilaani nunaminertat nutaamik inuussutissarsiuteqar-
fiusussatut naatsorsuutigineqartut atugassiissutigineqareerpata piginnittut peqatigiiffiat 
pilersinneqassaaq. 
Imm. 5. Sumiiffimmi sanaartorfigissaanernut aningaasartuutit akilersuinermut ileqqoreqqu-
sami immikkut ittumik takuneqarsinnaasunngorlugit sanaartorfigissaaqataasunut aggua-
taarneqassapput. 

Atuilernissamut piumasaqaatit 

Imm. 1. Sanaartugaq nutaaq ataatsimoortumik kiassaateqarfimmut attavilersimatinnagu 
atorneqalersinnaanngilaq. 
Imm. 2. Sanaartugaq nutaaq immikkut imikumut aqqutilersuisimanermut ilanngunneqaq-
qaartinnagu atuleqqusaanngilaq. 
Imm. 4. Sanaartugaq nutaaq ataatsimoortumik aneersuartarfiliisoqarsimatinnagu atulerne-
qassanngilaq, soorlu kommumut pilersaarummut tapiliussap § 4.1-ani allassimasutut. 

AKUERSINEQ
Kommunimut pilersaarummut tapiliussaq 1C30-2, Ilaqutariit Illuat, Tuujuk, Nuuk Kommuneqar-
fik Sermersuumi Kommunalbestyrelsip ulloq  juunip aappaat 2014- inaarutaasumik akuersissu-
tigaa.

Kommuneqarfik Sermersooq ulloq: 20.8.2014

_______________________ _____________________________

Asii Chemnitz Narup          / Søren Valbak
Borgmesteri Pisortaq

Inaarutaasumik atuuttussatut ulloq 20. aggusti 2014 tamanut saqqummiunneqassaaq.

ILITSERSUUT 
 

 
 
 
 
 
 

Kommunimut pilersaarummut tapiliussami nunaminertat, sanaartukkat nutaat, 
pisuinnaat aqqutaat, aqqusernit il.il. qanoq immikkoortuni aalajangersimasuni 
atorneqarnissaat, inissinnissaat ilusilernissaallu aalajangersarneqartarput. 

Kommunimut pilersaarummut tapiliussaq nassuiaatitaqarlunilu 
aalajangersaaffeqarpoq. 

Nassuiaatitaani kommunimut pilersaarummut tapiliussap siunertai anguniagaalu 
naatsumik oqaluttuarineqarput, immikkoortumi pissutsit piviusut kiisalu 
kommunimut pilersaarummut tapiliussaq pilersaarutinut allanut sanilliullugu 
qanoq inissisimanersoq. 

Kommunimut pilersaarummut tapiliussami aalajangersakkat pingaarnernut 
immikkuualuttunullu avinneqarsimapput. Aalajangersakkat tamarmik atuupput, 
aalajangersakkanili immikkuualuttuni immikkut ittumik akuersisoqarsinnaavoq. 

Inatsisartut inatsisaat nr. 17, 17. november 2010-meersoq, pilersaarusiorneq 
nunaminertanillu atuineq pillugu, malillugu kommunimut pilersaarummut 
tapiliussami immikkuualuttunik aalajangersagaqassaaq: 

 Kommunimut pilersaarutip piviusunngortinnissaanut tamanna    
pisariaqarpat. 

 Sanaartukkanut annertunernut nunaminertamik atugassiisoqartinnagu. 

 Sanaartukkanik annertunernik isaterisoqalersinnagu. 

Pilersaaruteqarnissami siunertaavoq pilersaarusiat ataqatigiinnerunissaat aamma 
innuttaasut peqtaatinnissaat. 

Taamaattumik kommunimut pilersaarummut tapiliussaq tamanut saqqummiun-
neqassaaq innuttaasut allallu tusarniaanermut akissuteqarsinnaaniassammata pi-
lersaarummullu maalaaruteqarsinnaallutik. Tamatuma kingorna Kommunal-
bestyrelsip oqaaseqaatit allannguutissatullu siunnersuutit nalilissavai siunnersuut 
inaarutaasumik akuerineqartinnagu.. 

NASSUIAAT 
Tunuliaqutaasoq  

Ukiut 40-it atareerluni Blok P, B-1245, 
isaterneqartussanngorpoq. Sanaartukkamut 
ajornartorsiut ersarippoq – illutaa 
pisoqalivallaarsimavoq, inissiallu ullutsinnut 
naleqqukkunnaarsimapput. Illutaa 
aserfallassimaqaaq, taamaattumik Blok P-p 
nutarternissaa akisuallaassalluni. 

Suliamut tassunga piareersaatitut kommunillu 
Blok P-p eqqaani piujuartumik 
ineriartortoqarnissaa qulakkeerumallugu 
Kommuneqarfik Sermersooq Namminer-
sorlutik Oqartussat peqatigalugit ataatsimut 
pilersaarusiaq ”Silarsuup qeqqani, Nuup 
qeqqani” suliarisimavaat, tassani pineqarlutik 
Blok P aamma Tuujuk. Ataatsimut pilersaa-
rummi paasiniarneqarpoq qanoq iliornikkut 
Nuuk suliffigalugulu najoruminarneru-
lersinnaasoq, immikkoortorlu illoqarfittut qa-
noq nutaaliorfigineqarsinnaanersoq. Piler-
saarummi nalilerneqarpoq immikkoortoq 
Nuup ataatsimut ineriartornerani qanoq 
inissisimanersoq immikkoortullu suut 
illoqarfimmut illoqarfiullu innuttaanut suut 
neqeroorutigisinnaanerai.  

Ataatsimut pilersaarummi piumasaqaataavoq 
Blok P 2011/12-imi isaterneqassasoq (takuuk 
Ilanngussaq 2), sanaartukkamillu piginnittup 
(Kalaallit Nunaanni Namminersorlutik 
Oqartussat) isaterinerup maanna aallar-
tinnissaa kissaatigaa.  

 

 

 

 

 

 

 

 

 

Kissaatigisaq taanna uunga kommunimut 
pilersaarummut tapi-liussaq 1C29-1-ip 
suliarineqarneranut tunuliaqutaavoq. 

Inatsisartut inatsisaat nr. 17, 17. november 
2010-meersoq, pilersaarusiorneq nunami-
nertanillu atuineq pillugit, § 27, imm. 3 
malillugu Kommunalbestyrelsip qulakkiissa-
vaa nunaminertamut kommunimut pilersaa-
rummut tapiussamik peqarnissaa sanaar-
tukkanik annertuunik isaterinissamut nunami-
nertanik atugassiisoqartinnagu.  

Una kommunimut pilersaarummut tapiliut 
suliaavoq isaterinissaq kisiat periarfissin-
niarlugu, tamatumalu saniatigut immik-
koortortap tamatuma kingorna ineriartor-
nissaanut anguniakkat takorluukkallu allaa-
seralugit. Immikkoortup ineriartornissaanut 
maleruaqqusat kingusinnerusukkut kommu-
nimut pilersaarummut tapiliussani 
aalajangersarneqarumaarput.  

Immikkoortoq 

Kommunimut pilersaarummut tapiliummi 
nunaminertaq 1,4 ha-inik pineqarpoq 
Nuummi illoqarfiup qeqqata kangiatungaani 
inissisimasoq (takuuk asseq 1).  

Immikkoortoq kimmut killeqarpoq 
Aqqusinersuarmut aamma biilit uninnga-
sarfiinut Kongevejimut isaarialimmut. 
Kujammullu Kongevejimut suliffeqarfinnut 
Ungaaq Qilanngamullu killeqarluni. Ka-
ngimut killeqarfiani Prinsessevej inissi-
simavoq avannamullu killingani inissisimal-
lutik atuarfik USK, arsaattarfik aamma 
Arsiffik. 

 

 

 

 

 

 

 

Asseq 1) Blok P silaannarmiit assinga Asseq 2) Blok P 2010

Sanaartorfiit  
Blok P illoqarfimmilu blokkinik sanaat 
pisoqaanerusut 1960-ikkunni inissialiornernut 
takussutissaapput blokkit inuttut ajornartorsi-
orfiullutik assullu aserfallassimallutik.  

Blok P-mi najugaqarput inuit assigiinngit-
sunik nukissallit amerlasoorpasuillu tamanna 
ungagaat ukiorpassuarni Blok P-mi najuga-
qarsimagamik. Tassani najugallit akunner-
minni atassuteqaatit nukittupput, Blok P-llu 
qitiusumik inissimanera najugaqartunit pi-
ngaartinneqarluni. 

Blok P immikkoortumi sanaartukkani kisiar-
taavoq, 209-meterinik takissusilik, altan-
gangilik tallimanillu qulereeqarluni, 1969-mi 
sanaaq napasunillu toqqammavilik 17 
meterinik takissusilinnik (takuuk asseq 2). 
Blokki 135-inik inissiaqarpoq, katillutik 9500 
m2. –nik angissusillit.  

 

 

 

 

 

 

 

 

 

 

 

 

 

 

 

 

 
 
 
 
 

Blok P-p eqqaani nunataq 
Blok P-p eqqaa Narsarsuarmut ilaavoq Blok 
1-10-t inissisimaffianni. Taamaammat 
danskisut taaguuteqartinneqarpoq Store Slette 
(takuuk asseq 3).  

Immikkoortoq manissuuvoq sanaartugarlu 
tamarmi kote 25,5-mi inissisimalluni. Nunap 
qaava suliarineqarpianngilaq asfaltiulluni, 
sioqqat ivikkallu.  

Issup akui assigiiaartuugunarput, qallersaalu 
tassaassagunarlutik issoq aamma erngup 
nassatai unerarsimasut sioqqat, silti aamma 
marraq.   

Ungataata tungaani qattorngit nunataq 
akimorlugu kuuffeqarput, taamaattumik 
nunap iluata ernga qaffasippoq. Ullumikkut 
Blok P-p inissisimaffiata qeqqani taseqar-
nikuuvoq. Ullumikkut nunap qaavata ernga 
ammasumik kuuffitsigut ingerlanneqartarpoq, 
kuuffiillu illoqarfimmi kuuffiit pingaarnerit 
ilagalugit. Taamaattumik nunap iluata ernga 
kuuffiit imikoorfiit il.il. pissutaallutik appa-
sinnerugunarpoq. 

 

Immikkortup avatangiisai 
Immikkoortup kitaatungaani illoqarfiup 
qiteqarfia inissisimavoq, illoqarfimmilu pisi-
niarfiit amerlanerit tassani inissisimallutik. 
Ullumikkut Nuup qiteqarfiani qiteqarfittut 
atuuttut inissisimapput. Taakku saniatigut 
allaffeqarfiit, inuussutissarsiorfiit, kultorikkut 
sammisassaqartitsiviit kiisalu inissiat tassani 
inissisimapput.  

Ullumikkut Aqqusinersuaq angallaffiit pi-
ngaarnersaraat Kuussuarlu aamma Konge-
vejen peqatigalugit illoqarfiup qeqqatigut 
attaveqaataallutik.  

Oqaluttuarisaanikkut aqqut - Imaneq / 
Stephanssonip aqqutaa – illoqarfik akimor-
lugu ingerlavoq illoqarfiup qimerluatut. 
Imaneq qitiusumik niuverfiuvoq, pisuinnaat 
pisiniarfiit akornanni angallavigisaanni kiisalu 
tassani pisortat namminersortullu kiffartuus-
sinikkut neqeroorutaat inissisimallutik. 

 

Asseq 3) Blok P aallaqqaammullu nunataa – 
sanaartugaq assimut 1947-meersumut 
ikkussaq.  

Blok P-p kangimut isua malillugu Prinsessep 
aqqutaa ingerlavoq, tassaniillutillu biilit 
uninngasarfii sanaartukkamut atasut.  
Prinsessep aqqutaa ”Illoqarfimmi eqqis-
sisimaartarfittut pilersaarutit”-ni ilaavoq 
Nuullu iluatigut pisuinnaat ataatsimut 
aqqutaanni pingaarutilittut ilaalluni. 

Kuussuaq atuarlugu Namminersorlutik 
Oqartussat allaffeqarfii, Katuaq, 
KANUKOKA aamma illoqarfiup rådhusia 
inissisimapput. Tamanna allaffeqarfiit 
qiteqarfiat Katuaq ilanngullugu Antuukasiup 
qiteqarfissaanut, atuarfik USK Arsiffillu 
ilaassapput – ukiumoortumik aaqqissuuttakkat 
juullip orpia, kulturikkut apummillu 
qiperuinermik aaqqissuussinerit, kiisalu 
arsarluni, baskettball-erluni sukuutserluni il.il. 
– attaveqaat kulturikkut pingaarutilik. 
Oqaluttuarisaanikkut aqqut, pisuinnaat 
aqqutaat kulturimullu attaveqaatit illoqarfiup 
isikkuanut immikkoortumi pingaarnermi 
sinaakkusiipput (takuuk asseq 4).  

 

 

 

Asseq 4) Attaveqaatit pingasut 

Pilersaarutip siunertai imarisaalu 

Una kommunimut pilersaarummut tapiliussaq 
suliarineqarpoq pilersaarummi piumasaqaa-
taasut Blok P-p isaternissanut pisariallit 
naammassiniarlugit kiisalu isaterinermi 
eqqagassanik avatangiisinut navianaatilinnut 
passussineq eqqaanerlu avatangiisitigut 
illersorneqarsinnaasumik ingerlanneqarnissaat 
qulakkeerniarlugu.  

Taassuma saniatigut kommunimut 
pilersaarummut tapiliussap nunagis-
saaqqinnerup naleqquttumik ingerlanneqar-
nissaa  qulakkiissavaa. 

Kiisalu kommunimut pilersaarummi 
tapiliussami siunertaavoq pilersaarummi 
ataatsimoortumi Silarsuup qeqqani, Nuup 
qeqqani, siunissami immikkoortup allan-
nguuteqarnissaani anguniagassatut allassi-
masut saqqummiunneqarnissaat.  

 

Blok P-p isaterneqarnera 

Isaterisoqartinnagu nalinginnaasumik inger-
latseriaaseq malinneqassaaq sanatitsisup 
nunaminertamik isaterinissamullu qinnute-
qarneratigut. Nunaminertamik isaterinissa-
mullu akuersissummik tunniussisoqartinnagu 
piumasaqaataasaaq isaterinerup tamakkiisuu-
nissaa kiisalu isaterinerup kingorna nunatap 
nunagissarneqarnissaa. 

Nunaminertamik atugassiinermi isaterinissa-
mullu akuersissummi piumasaqaataasaaq 
avatangiisinut pillugit maleruagassat 
isaterinermi qaqugukkulluunniit pujoralam-
mut nipiliornermullu tunngasut malin-
neqarnissaat isaterineq eqqaani najugalinnut, 
atuarfimmut suliffeqarfinnullu sapinngisaq 
malillugu akornutaanginniassammat.   

Aammattaaq piumasaqaataasaaq isaterineq, 
eqqagassanik passussineq avatangiisitigut 
illersorneqarsinnaasumik ingerlanneqassasoq. 
Sanarfikunik passussineq eqqaanerlu inatsisit 
atuuttut malillugit pissaaq, Kommuneqarfik 
Sermersuup eqqagassat pillugit 
malittarisassiai qaqugumulluunniit atuuttut  

 

malillugit aamma Best Available Techniques 
& Technology (BAT) imaluunniit 
nalinginnarmik danskisut ”Teknik 
piuminarnerpaaq” atorlugu, malillugu.  

Nunaminertamik atugassiinermut isaterinis-
samullu akuersissummut atasumik Kommu-
neqarfik Sermersuup saliinermi nuna-
gissaanermilu pisussaaffiit ersseqqinnerit 
aalajangersassavai.  

 

Sanarfikut avatangiisinut ulorianaatillit 

Isaterineq sioqqullugu, nalaani kingornalu 
eqqagassat avatangiisinut peqqissutsimullu 
ulorianaatilinnik, ass. PCB-nik asbest-inik 
allanillu imaqarsinnaanerat alaatsinaane-
qassaaq. 

Avatangiisit innarlitsaaliorneqarnissaannik, 
kingusinnerusukkut allanngortinneqartoq, 
Inatsisartut peqqussutaat nr. 12, 1988-
imeersoq naapertorlugu ingitserisoqann-
ginnerani sanaartukkami taassumalu eqqaani 
nunami stoffinik avatangiisinut peqqis-
sutsimullu navianaateqartoqarnersoq sanaar-
tukkamik piginnittoq sukumiisumik 
misissuisussaavoq aamma sumiiffik pillugu 
avatangiisinik nalilersuinermik peqartoqas-
saaq. Mingutsitsisoqarsimappat saliisoqar-
nissaa sanaartortitsisup akisussaaffigaa. 

Ingammik PCB (polychlorere-debifenyler), 
kemiskiusoq sanaartugassanut atortuni 
1950’ikkunniit 1980’ikkunnut atorneqartar-
poq. Taamaattumik Blok P-p aamma Blok P-p 
eqqaa PCB-mik imaqarnissaa ilimanaa-
teqarsinnaavoq.  

Eqqakkanik avatangiisinut navianaatilinnik 
suujunnaarsitsinerni atortussat mingutsinne-
qarsimasinnaasut pillugit pasitsaassineq 
imaluunniit mingutsitsisoqar-simaneranik 
ilisimasat pillugit piffissaallu-arallartillugu 
Kommuneqarfik Sermersooq ilisimatinne-
qassaaq, eqqakkat annertussusissaattut naat-
sorsuutigineqartut aamma mingutsitsinerup 
annertussusia pilugit paasissutissat ilanngul-
lugit.  

Sanarfikut igitassat eqqortumik nalu-
naarutigineqartassapput tamatumalu kingorna 

avatangiisitigut illersorneqarsinnaasumik 
passunneqarlutillu iginneqassallutik 
kommunimut eqqagassanik malittarisassiat 
aamma pineqartumut inatsisit malillugit. 
Sanaartortitsisup pisussaaffigaa passus-
sinermut, nalunaaqutsiinermut assar-
tuinermullu malittarisassat malinne-
qarnissaasa qulakkeernissaat. 

Kommuneqarfik Sermersooq sapinngisaq 
malillugu piffissaagallartillugu 
kalerrinneqassaaq, kingusinnerpaamik 
sapaatip akunneri isaterinissaq sioqqulugu 
atortut mingutinneqarsimasutut pasisat 
paasineqarsimasulluunniit 
nalunaarutiginissaat. 

Issoq mingutsinneqarsimasoq Kom-
muneqarfik Sermersuup eqqakkat pillugit 
maleruaqqusai qaqugumulluun-niit atuuttut, 
kiisalu pineqartumik i natsisit malillugit 
iginneqartassapput. 

Kalaallit Nunaanni pineqartumut 
malittarisassat naammanngippata danskit 
malittarisassiaat killiliussaalu 
atorneqassapput, immikkullu ittuni dnaskit 
inatsisaat atorsinnaanngippata, Skandiaviami 
nunat malittarisassiaat atorneqarsinnaapput. 

 

Immikkoortumi nunagissaaqqinneq 

Sumiiffik Blok P-ip 
sananeqanngikkallarneratut sapinngisamik 
ilerseqqinniarneqassaaq. Aammattaaq 
nunaminertat isaterinermi ator-neqarallartut 
nunagissarneqaqqissapput.  

Blok P-mi eqqaniluunniit uuliakoortoqarsi-
mappat toqunartoqarpalluunniit issoq tamanna 
peerneqassaaq allamillu nutaamik issuler-
neqarluni.  

Silarsuup qeqqani, Nuup qeqqani 

Tulliuttuni ataatsimut pilersaarummi Silarsuu 
qeqqani, Nuup qeqqani pingaarnertut 
anguniakkat sammineqassapput.  

Ataatsimut pilersaarut innuttaasut soqutigi-
saqaqatigiillu ataavartumik attaviginerisigut 
Nuuk qanoq iliornikkut najussallugu 
suliffigissallugulu pitsaanerulersinnaanersoq 
aamma Nuuk qanoq iliornikkut illoqarfittut 
nutaaliorfiusinnaanersoq. Nuup ataatsimut 
ineriartornerani immikkoortoq qanoq 
sunniuteqarsinnaava immikkoortullu illoqar-
fik innuttaasullu sunik neqerooruteqarfigisin-
naavai?  

 

Anguniagassat 

Suliassami tunngaviusumik anguniagaavoq 
inuit avatangiisaat atortullu pitsaasut atorlugit 
sanaartornerup ineriartortinnissaat. Kisianni 
ataatsimut pilersaarut taama ittoq timikkut 
allannguutinik tigussaasunik kisiat sammisa-
qarsinnanngilaq. Pilersaarusiornermi aamma 
immikkoortup illoqarfiup sinneranut naleq-
qiullugu attaveqarnera, inissiatigut pissutsit, 
innuttaasut katitigaanerat, aningaasanut tun-
ngasut politikkikkut unammilligassat angunia-
gassallu sammisariaqarpai. 

Taamaattumik pilersaarut ataatsimoortoq 
Kalaallit Nunaanni illoqarfiit pingaarnersaat 
nutaamik ineriartornissamut periarfissin-
niarlugu kissaateqarnermit piumassuse-
qarnermillu aallaaveqarpoq – tamanna 
anguniarlugu apeqqutit eqqortut akiniar-
neqarput. Immikkoortumi tassani inissiaqar-
nermut ajornartorsiutit kisiisa aaqqiivigisin-
naanngilai – immikkoortoq aamma allanik 
imaqartariaqarpoq, immikkoortullu nammineq 
innuttaminut, Kalaallit Nunaanni nunar-
suarmilu illoqarfinnut allanut attaveqarnera 
piorsaneqartariaqarpoq.  

Pilersaarummi takutinneqarput immikkoor-
tumi ataatsimoortumi illoqarfiup ilaa misigi-
sassarpassualik, programmit assigiinngitsut 
aamma nukissornikkut avatangiisinullu 
piumasaqaatit sakkortunerit.  

 

Immikkoortumi illoqarfimmi sanaartukkat 
tallimanik quleriillit inissianut 300-unut 
inissallit takutinneqarput, suliffeqarfiit 
pingasut, sammisassaqartitsivik, innuttaasut 
illuat, vidensbazar, ilinniarfiit, café, sannaviit, 
katersugaasivik, mediatek, pisiniarfiit, 
inuussutissarsiorfiit, pisortat aamma nunat 
tamat akornanni suiffeqarfiit (ilanngussaq 2 
takuuk). 

 

Ataatsimoortarfiit inuillu naapittarfii  

Quleriiaat annertussussaat 52.000-it missaa-
niippoq sanaartorneqarnerata procentia 75 %-
iulluni. Tamanna assut eqimappoq. Kisianni 
Tuujup pitsaassusii – qorsooqqissuunera – 
pitsaassutsimik kivitsisuuvoq nunataalu – 
erngup killingi Blok P-p illerngani aaqqissui-
suutillugit. Taamaattumik pinnguartarfiit, 
illoqarfimmi inissat naapittarfiillu inuttut 
sammisassallit immikkoortumi takussaalluas-
sapput. 

Pilersaarummut tunngavilersuutit ilagaat 
illoqarfiup avatangiisaanik pilersitsinissaq 
inuit namminneq allallu sinnerlugit angu-
saqarusunnerulersinnissaat. Immikkoortumi 
suut tamarmik isaterneqariarpata atuarfik 
USK kiserngorutissaaq immikkoortup uum-
mataatut. Ataatsimoorneq nukittooq atorlugu 
immitsinnut susassareqatigiissaagut immit-
sinnut kaammattorluta ilinniarfigeqatigilluta-
lu. Tamatta angusaqarusunnerulissaagut, 
ilisimasaqarusunnerulerluta piginnaasaqaru-
sunnerulerlutalu.  

Taamaattumik pilersaarummi ataatsimoorneq 
ersersinniarneqarpoq inuillu ataasiakkaat 
peqataanerulersinniarlugit angusaqarusunne-
rulersinniarlugillu. Inuit takusatik tarrar-
sorfigisarpaat taamaattumik pingaaruteqarpoq 
– ingammik illoqarfiup qeqqani – 
sinaakkusiinikkut tassani najugallit allallu 
tamakkiisumik inuunissaanut kaammat-
tornissaat. Taamaattumik Blok P-p eqqaanut 
pilersaarutit nutaanik isumassarsianik ima-
qarput qanoq iliornikkut ilinniarfiusin-
naasunik naapittarfinnillu nutaanik piler-
sitsisoqarsinnaanersoq – kikkunnut tamanut 
ilikkagaqarnerit immikkoortup ineriartor-
nissaanut aallartitserusulersitsisumik.  

Nunat tamat silarsuaat  

Ilutigisaanik silarsuaq avatangiiserput 
Kalaallit Nunaat pillugu soqutiginnik-
kiartuinnarpoq, Nuullu silarsuarmit pissar-
siaqarsinnaalluarpoq. Tamanna nutaanik 
suleqatigeriaasikkut attaveqarnikkullu tigus-
saasunngortinneqarsinnaavoq, ilisimasatigut 
avitseqatigiinnikkut aamma amerlanernik 
aningaasaliissuteqarnikkut Kalaallit Nunaata, 
Nuup silarsuullu anginerup akornanni. 
Siunissami Nuuk tassaalersinnaavoq issittumi 
illoqarfiup siunissaanik eqqartuiffik. 

 

Blok P-p illerngani 

Blok P inissisimanermigut annertussutsimigut 
oqaluttuassamigullu illoqarfimmut Nuummut 
pingaaruteqarpoq isaterneqarneratigullu illo-
qarfimmi oqallisaaqisoq peerutissaaq.  

Kommuneqarfik Sermersuup kissaatigaa Blok 
P-p oqaluttuassartaata attatiinnarnissaa, aam-
ma sananeqanngikkallarmat immikoortup 
masarsuunerata nalaani oqaluttuassartaa.  

Taamaattumik ataatsimut pilersaarummut 
atatillugu siunnersuutigineqarpoq ullumikkut 
inissisimaffia nunatami nalunaaqutserne-
qassasoq, taamaaliornikkut Blok P-p illerngi 
oqaluttuarisaanikkut uppernarsaatitut takus-
sutissaassammata siunissami sanaartornikkut  
illoqarfiup qimerluatut ataqatigiissitsisutut 
(takuuk asseq 5). 

Sanaartorfigisassaq illinernut taakkununnga 
sissuerinnissaaq. Siunnersuutigineqarpoq ka-
ngiatungaani inissialiortoqassasoq, qeqqani 
inuussutissarsiorfik kitaatungaanilu sanaartu-
gaq Arsiffimmut nangitsisutut inissisimasoq. 

 

 

 

 

 

 

 

Suliamik ingerlatiteqqinneq 

Ataatsimut pilersaarummi siunissami immik-
koortup isikkussaa ineriivillugu takutinne-
qanngilaq – immikkoortumili periarfissat 
takutinneqarlutik.   

Ataatsimut pilersaarut sivisunerusmik ineriar-
tortitsivissami alloriarneq siulliuvoq allan-
nguinissamullu sinaakkusiisuulluni. Taa-
maattumik pilersaarut uunga kommunimut 
pilersaarummut tapiliussamut aallaaviuvoq 
tamanullu saqqummiunneqarneranit oqaa-
seqaatit suliareriarlugit siunissami aalaja-
ngiinissanut immikkuualuttumillu pilersaaru-
siornissamut kommunimut pilersaarummut 
tapiliussami suliarineqartussami tunngavius-
salluni. Ataatsimoortumik pilersaarut 
tamakkiisoq digitalimik kommunip 
Illoqarfimmut Inissia-nullu immikkoortuani, 
Sanarfinermut Avata-ngiisinullu Ingerlatsivik, 
Imaneq 20, saaf-figinninnikkut 
pissarsiarineqarsinnaavoq ima-luunniit uunga 
mailadressimut    plan@sermersooq.gl 
allalluni. 

Piffissami Blok P-ip ingitserneqarnerata 
kingorna aamma kommunimut pilersaarum-
mut tapiliussamik nutaamik peqartoqaler-
sinnagu nunaminertaq pilersaarusiaagallar-
tunut atorneqarsinnaavoq. Assersuutitsialat-
tut atorneqarsinnaasut tassaapput; Ørestad-imi 
Plug`N´play aamma Valby-mi Musicon-
imiluunniit Carlsberggrunden.  

 

 

 

 

 

 

 

 

 

 

 
Asseq 5) Blok P-p illerngi  

Pilersaarusianut allanut inissi-
simaneq 

 

Nuna tamakkerlugu pilersaarusior-
neq 

Kommunimut pilersaarummut tapiliut  1C29-
1 nuna tamakkerlugu pilersaarusiornermut 
atuuttumut naapertuuppoq. 

 

Eqqaassutissat qanganitsat 

Kommuneqarfik Sermersooq ilisimasaqan-
ngilaq tamaani qanganitsanik eqqaasutissaqar-
neranik, kisianni tamanna pissuteqaannarpoq 
nunaminertap misissuiffigineqarsimanngin-
neranik. 

Kommunimut pilersaarummut tapiliussap 
iluani nunamik passussinerit, Inatsisartut 
inatsisaat nr. 11, 19. maj 2010-meersoq, 
kulturikkut eqqaassutissat kingornussat iller-
sornissaat pillugu, ilaapput. 

Nunamik passussinermi qanganitsamik eq-
qaassutissamik siumuisoqarpat suliaq qa-
nganitsamut eqqaasutissamut attuumasortaa 
unitsinneqassaaq.  

Nassaarineqartut Kalaallit Nunaanni Nammi-
nersorlutik Oqartussat pigaat qinnutigine-
qarpatalu tunniunneqassallutik.  

Nunatta Katersugaasivia Allegaateqarfialu 
suliamik ingerlatsisoq erngertumik nalunaar-
figissavaa ingerlaannassanersoq unitsinneqas-
sanersorluunniit misissuisoqarnissaanut ima-
luunniit eqqissisimatitsisoqassanersup aalaja-
ngernissaata tungaanut. Nunatta 
Katersugaasivia Allagaateqarfialunilu aala-
jangiineq Ilaqutareeqarnermut, Kulture-
qarnermut, Ilageeqarnermut Naligiissi-
taanermullu Naalakkersuisunut Ilaasortamut 
naammagittaalliuutiineqarsinnaavoq. 

 

Nuuk kommunimut pilersaarummut 
2005-2014 naleqqiullugu allannguu-
tit 

Kommunimut pilersaarummi 2005-2014 
atuuttumi sinaakkutitut nunaminertat 1A8, 
Narsarsuaq aamma Blok P aamma 1C7, 
Aqqusinersuaq qiteqarfik atuupput.  

Immikkoortup nutaap 1C29-ip killilerne-
qarnerata kingunerisaanik sinaakkutitut 
nunaminertat 1A8 aamma 1C7, ilanngussat 3 
aamma 4-misut allanngorput. Nunaminertanut 
1A8 aamma 1C7-mi sinaakkutitigut 
aalajangersakkat ilan-ngussaq 3 aamma 4-
misut allannguu-teqarput. 

Pilersaarutip eqqartuussivitsigut 
inaarutaasumik atuutilernissaa  

Kommunimut pilersaarummut tapiliussaq 
Kommunalbestyrelsimit inaarutaasumik aku-
ersissutigineqarpat tamanullu saqqummiunne-
qareerpat kommunimut pilersaarummut 
tapiliussamut nunaminertat atorneqarsinnaa-
lissapput sanaartorfigineqarlutik kommu-
nimut pilersaarummut tapiliussami aalaja-
ngersakkanut naapertuuppata.  

Pissutsilli immikkut ittut atuutillugit im-
mikkut ittumik akuersisoqarsinnaavoq aala-
jangersakkani immikkuualuttuni pingaarute-
qannginnerusuni. Pingaaruteqarnerusulli kii-
salu aalajangersakkani pingaarnerni niki-
ngassutit pisariaqartissavaat nutaamik kom-
munimut pilersaarummut tapiliussamik sulia-
qartoqarnissaa.  

Imaanngilaq kommunimut pilersaarummut 
tapiliussap nassatarissagaa sanaartugassat 
atortullu pilersaarummi ilaasut piviusunngor-
tinneqarnissaat. Ullumikkut inatsisit 
malillugit nunaminer-tanik, sanaartukkanik 
atortunillu atuineq ingerlaannassaaq.  

Tamanna ilaatigut isumaqarpoq ullumikkut 
nunaminertanik, sanaartukkanik atortunillu 
inatsisit maillugit ingerlaannassasoq, akerlia-
nilli atuinerit allat nutaanillu sanaartornerit 
kommunimut pilersaarummut tapiliussamut 
akerliussanngitsut. 

 

Piffissaq oqalliffiusoq 
akuersissuteqarnerlu  

Siunnersuut, Kommunimut pilersaarummut 
tapiliussaq 1C29-1, piffissami 2011-mi 
augustip ulluisa 24-aniit 2011-mi oktobarip 
ulluisa tallimaata tungaanut sapaatit 
akunnerini arfilinili tamanut 
tusarniaassutigineqarpoq. Piffissami 
tusarniaaffiusumi akerliussutit pingasut 
piffissaq eqqorlugu takkupput.  

 

 

Kommunalbestyrelsip 2011-mi novembarip 
ulluisa 22-ani ataatsimiinnermini 
kommunimut pilersaarummut tapiliussaq 
oqaluuseraa aammalu kommunimut 
pilersaarummut tapiliussassatut 
siunnersuummut tamanut 
saqqummiunneqartumut sanilliullugu 
allannguutit tullinnguuttut makku 
akuersissutigalugit:  

• Kommunimut pilersaarummut tapiliussap 
nassuiaatitaani aalajangersagartaanilu 
inatsisitigut tunngavissanut, 
ersarissaataasunut nassuiaataasunullu 
tunngasut arlallit aaqqissuisoqarnikkut 
allanngortinneqartut.  

Pilersaarut Nunatta Atuagaateqarfiani, 
kommunip nittartagaani www.sermersooq.gl-
imi atuarsinnaavoq imaluunniit kommunimi 
innuttaasunut sullissivimmut imaluunniit 
Sanarfinermut Avatangiisinullu 
ingerlatsivimmut, oqarasuaat 367431-imut 
saaffiginninnikkut pissarsiarisinnaavat.

AALAJANGERSAKKAT
Matumuuna Kommunalbestyrelsip Inatsisar-
tut inatsisaat nr. 17, 17. november 2010-
meersoq, pilersaarusiornerit aamma nunami-
nertanik atuinerit pillugit, malillugu aalaja-
ngersakkat uku aalajangiuppai. 

Aalajangersakkat pingaarnernut immikkuua-
luttunullu avitigaapput. 

 
 
AALAJANGERSAKKAT 
PINGAARNERIT 

§ 1 Sumiiffiup atorneqarnissaanut 
siunertat  

 Siunertarineqartut tassaapput:  

1.1 Blok P-p, B-1245-ip isaternissaanut 
periarfissiinissaq. 

1.2 Eqqagassat avatangiisinut ulorianaa-
teqarsinnaasut avatangiisitigut illersor-
neqarsinnaasumik passunneqarnissaat 
iginneqarnissaallu qulakkiissallugu.  

1.3 Immikkoortup nunagissarneqaqqinnis- 
saa qulakkiissallugu. 

1.4 Siunissami qaninnerusumi sumiiffiup 
pilersaarusiaagallartunut 
atorneqarnissaaata 
qulakkeerneqarnissaa.  

1.5 Sumiiffiup ataatsimoorussassatut 
siunertanut atorneqarnissaata 
qulakkeerneqarnissaa, tassunga 
ilanngullugit inissianut, 
namminersorluni inuussutissarsiutinut 
aamma sanaartukkanut tamanit 
atorneqarsinnaasunut, 
Ataatsimoortumik pilersaarummi 
”Nunarsuup Qeqqani, Nuup Qeqqani” 
siunertat allaaserineqarsimasut 
takukkit.  

 

§ 2  Kommunimut pilersaarummut 
tapiliussap nunataa immikkoor-
toq  

2.1 Nunataa 1,4 ha-nik angissuseqarpoq 
Ilanngussaq 1-misulli killilerneqarluni. 

§ 3  Bebyggelsens art, placering og 
omfang 

3.1 Nutaanik sanaartortoqartinnagu kom-
munimut pilersaarummut tapiliussami 
nutaami maleruagassat aalajangersor-
neqassapput. 

§ 4 Initussutsip sinnera 
4.1 Immikkut 

piumasaqaateqartoqanngilaq.  

§ 5 Illoqarfimmik nutarterineq isate-
rinerlu 

5.1 Blok P-p, B-1245-ip, isaterneqassaaq 
nunaminertallu 
nunagissarneqaqqillutik. 

§ 6 Akuersissutit immikkut ittut 
6.1 Avatangiisit 

innarlitsaaliorneqarnissaannik, 
kingusinnerusukkut 
allanngortinneqartoq, Inatsisartut 
peqqussutaat nr. 12, 1988-imeersoq 
naapertorlugu ingitserisoqann-
ginnerani sanaartukkami taassumalu 
eqqaani nunami stoffinik 
avatangiisinut peqqis-sutsimullu 
navianaateqartoqarnersoq sanaar-
tukkamik piginnittoq sukumiisumik 
misissuisussaavoq aamma sumiiffik 
pillugu avatangiisinik nalilersuinermik 
peqartoqas-saaq. 

6.2 Issumik passussinermi eqqaassutis-
sanik qanganitsanik siumuisoqassap-
pat immikkoortumi sulinerit Inatsi-
sartut inatsisaat nr. 11, 19. maj 2010-
meersoq, eqqissisimatitsinerit aamma 
kulturikkut kingornussat eqqaassutis-
sat illersorneqarnissaat  pillugit, atuu-
tissaaq.  

AALAJANERSAKKAT 
IMMIKKUUALUTTUT 

§ 7  Sanaartukkap inissinneqarnera  
7.1 B-1245, Blok P, ingitserneqassaaq.  

7.2 Siunissami sanaartugassat 
sumiiffimmut kommunimut 
pilersaarummut tapiliussaq aamma 
ataatsimoortumik pilersaarummi 
”Nunarsuup Qeqqani, Nuup Qeqqani” 
siunertat tunngavigalugit 
annertussuseqassapput 
inissinneqarlutillu.  

§ 8  Avatangiisinut tunngasut 
8.1 Sanaartornernit eqqakkanik 

avatangiisinut navianaatilinnik 
ingitserinerit suujunnaarsitsinerillu 
aamma suliarinninnerit avatangiisit 
eqqarsaatigalugit imminut 
illersorsinnaasumik aamma 
nunaminertami atugassiissummi 
aamma ingitserinissamik 
akuersissummi tunniunneqartni 
piumasaqaatit naapertorlugit 
pissapput.  

§ 9  Nunagissaaqqinneq 
9.1 Sumiiffik Blok P-ip 

sananeqanngikkallarneratut 
sapinngisamik ilerseqqinneqassaaq.  

9.2 Aammattaaq nunaminertat isateriner-
mut atasumik atorneqarsimasut nuna-
gissarneqaqqissapput. 



AKUERSISSUT 

AKUERSINERMUT UPPERNARSAAT 
Kommunimut pilersaarummut tapiliussaq lC29-1 Blok P 

Kommunimut pilersaarurnrnut tapiliussaq IC29-1, Blok P, Nuuk, 2011-mi Kornrnuneqarfik 
Sermersuumi Kommunalbestyrelsimit 201l-mi novembarip ulluisa 22-ani akuersissutigineqarpoq. 

Kommuneqarfik Sermersooq ulloq 

Asii Chemnitz Narup 
Borgmesteri 

I SØren Hald Møller 
Pisortaaneq 

Kommunimut pilersaarummut tapiliussaq lC29-1, Blok P, Nuuk, inaarutaasumik atuuttutut 2011-
mi decembarip ulluisa 7-ani tamanut nalunaarutigineqarpoq 

UUN   TIIFRAQAISSINI MMI ILLOQARFIUP ILAA 
SUMIIFFIK 1A8 – NARSARSUAQ AAMMA BLOK P 
Pissutsit pioreersut Sumiiffimmi Nuup illoqarfiata qeqqani H.J. Rinksvejip aamma Kongevejip 

akornanni inissiarsuit ilaatinneqarput.  
Sanaartukkat tassaapput Blok 1-10, Narsarsuaq, sisamanik quleriillit ataat-
simoortarfinnik initallit, ulluunnerani paaqqinnittarfittallit ininilu allerni nammi-
nersorluni inuussutissarsiuteqarfiusut aammalu Blok P-ip annersaa arfinilin-
nik quleriilik ininilu allerni ataatsimoortarfinnik initalik. 
Sumiiffik 6,0 ha.-it missaanni annertussuseqarpoq. 

Iluseq pingaarneq Ilutsimi pingaarnermi sumiiffik inissiatut siunertaqartunut quleriinnullu sa-
naartorfissatut tunniussaavoq. Sumiiffiup avatangiisia pitsanngorsaavigine-
qartussatut toqqarneqarsimavoq. 

Illoqarfiup ilaanut pilersaarusior-
nermi aalajangersakkat 

Nunaminertanik atuineq 

Initussuseq

Sanaartukkat  

Illoqarfimmik nutarterineq ingitserinerlu 

Eriagisariallit ilisarnataat 

Nunaminertat sanaartorfigeqqusaann-
gitsut nunallu ilisarnaataat 

Angallannermut teknikkimullu sanaar-
tukkat

Avatangiisinut piumasaqaatit nunami-
nertallu piumasaqaatitaqarfiusut 

Immikkoortukkuutaarlugit allililerinerit 

Illoqarfiup ilaanut pilersaarusiornermi killiliussat nalinginnaasut sumiiffimmut 
atuupput. Tamatuma saniatigut killiliussatut aalajangersakkat tullinnguuttut 
makku aalajangersarneqarput: 

Immikkut piumasaqaatitaqanngilaq. 

Sumiiffik tamakkerluni sanaartorfioreerpoq. 

Nutaamik sanaartortoqannginnerani tamanna illoqarfiup ilaanut pilersaaru-
siornerni aalajangersarneqassaaq. 

Allilileraluni aamma quleriinnik qummut ataatsimik ilasinermi aatsaat nutaa-
nik sanaartortoqarsinnaavoq aammalu sumiiffiup avatangiisianik pitsanngor-
saanermi taamaallaat sanaartortoqarsinnaalluni. 

Immikkut piumasaqaatitaqanngilaq. 

Immikkut piumasaqaatitaqanngilaq. 

Ungasinnerusoq eqqarsaatigalugu Kuussuaq Quassunnguup tungaanut 
tallineqassaaq Prinsessevej biilinit aqqutigineqarsinnaajunnaarlugu matune-
qassalluni. 

Immikkut piumasaqaatitaqanngilaq. 

Immikkut piumasaqaatitaqanngilaq. 

INISSIAQARFIK ILLOQARFIUP ILAA NUUK  

SUMIIFFIK 1A8 – NARSARSUAQ  
Pissutsit pioreersut Nuup illoqarfiata qeqqani H.J. Rinksvej sinerlugu quleriinnik 

inissialiat sumiiffimmut ilaatinneqarput.  
Sanaartukkat tassaapput Blok 1-10, Narsarsuaq, sisamanik quleriilik 
ataatsimoortarfinnik initalik, meeqqerivittalik aamma inini allerni 
namminersorluni inuussutissarsiuteqarfittalik.  
 
Sumiiffik 5,3 ha-it missaannik annertussuseqarpoq. 
 

Iluseq pingaarneq Ilutsimi pingaarnermi sumiiffik inissiatut siunertanut aamma 
quleriinnik inissialianut atugassiissutigineqarpoq. Sumiiffik 
avatangiisinik pitsanngorsaaffissatut toqqarneqarsimavoq. 
 

Illoqarfiup ilaanut 
pilersaarusiorneq pillugu 
aalajangersakkat 
 
 
Nunaminertamik atuineq 
 
Inissaqassuseq  
 
Sanaartugaq/kkat 
 
 
Illoqarfimmik nutarterineq 
ingitserinerlu 
 
 
Eriagisariaqartut ilisarnaataat 
 
Nunaminertat 
sanaartorfigineqanngitsut nunallu 
ilisarnaataa 
 
Aqqusinermi angallannermi 
sanaartornermilu atortut 
 
 
Avatangiisit pillugit piumasaqaatit 
aamma nunaminertat 
piumasaqaatitaqarfiusut 
 
Immikkoortukkuutaarlugu alliliineq 

Illoqarfiup ilaanut pilersaarutit imarisaannut nalinginnaasumik 
killiliussat sumiiffimmut atuutsinneqarput. Tamatuma saniatigut 
killiliussatut aalajangersakkat tullinnguuttut makku 
aalajangersarneqarput: 
 
Immikkut ittunik piumasaqaateqartoqanngilaq. 
 
Sumiiffik tamakkerluni sanaartorfigineqareerpoq. 
 
Nutaanik sanaartortoqannginnerani tamanna kommunimut 
pilersaarummut tapiliussami aalajangersarneqaqqaassaaq. 
 
Sanaartukkat nutaat illup ilassutaatut aamma qummut quleriimmik 
ataasiinnarmik taamaallaat sanaartorneqarsinnaapput aamma 
sumiiffiup avatangiisaanik taamaallaat pitsanngorsaanertut. 
 
Immikkut ittunik piumasaqaateqartoqanngilaq. 
 
Immikkut ittunik piumasaqaateqartoqanngilaq. 
 
 
 
Sumiiffimmut kommunimut pilersaarummut tapiliussami aqquserngit 
ilusaat pillugit malittarisassat ataatsimoortutut 
aalajangersarneqassapput. 
 
Immikkut ittunik piumasaqaateqartoqanngilaq. 
 
 
  
Immikkut ittunik piumasaqaateqartoqanngilaq. 

ATAATSIMOORUSSASSATUT SIUNERTAQARTUT  
 AALI PUIFRAQOLLI IMMUUN 

SUMIIFFIK 1C7 – AQQUSINERSUARMI QITIUSOQARFIK 
Pissutsit pioreersut Sumiiffimmi Aqqusinersuup Kongevejillu kangia´tungai atuarlugit nunaminer-

tat ataatsimoorussassatut qitiusoqarfissatullu tunniunneqarput. Sanaartuk-
kat tassaapput akunnittarfiit sutorniartarfiillu kiisalu niuertarfiit marlunniit – 
tallimanut quleriillit. Tamatuma saniatigut sumiiffimmi Blok P-ip ilaa ilaatin-
neqarpoq. 

Sumiiffik 2,0 ha-it missaanni annertussuseqarpoq. 

Iluseq pingaarneq Ilutsimi pingaarnermi sumiiffik ataatsimoorussasatut qitiusoqarfittullu siuner-
taqartunut tunniunneqarpoq. Sumiiffiup avannaa´tungaani Aqqusinersuup 
tungaanut illoqarfimmik nutarterinermi eqiterinermilu qitiusoqarfimmut siu-
nertaqartunik nutaanik sanaartornissamut periarfissaqarpoq, Arsiffimmi 
sammisassat kiisalu inuusuttut sammisassaqartinneqarnissaat immikkut 
eqqarsaatigalugit. 

Illoqarfiup ilaanut pilersaarusior-
nermi aalajangersakkat 

Nunaminertanik atuineq 

Initussuseq

Sanaartukkat  

Illoqarfimmik nutarterineq ingitserinerlu 

Eriagisariallit ilisarnaataat 

Nunaminertat sanaartorfigeqqusaann-
gitsut nunallu ilisarnaataat 

Angallannermut teknikkimullu sanaar-
tukkat

Avatangiisinut piumasaqaatit nunami-
nertallu piumasaqaatitaqarfiusut 

Immikkoortukkuutaarlugit allililerinerit 

Illoqarfiup ilaanut pilersaarusiornermi killiliussat nalinginnaasut sumiiffimmut 
atuupput. Tamatuma saniatigut killiliussatut aalajangersakkat tullinnguuttut 
makku aalajangersarneqarput: 

Immikkut piumasaqaatitaqanngilaq. 

Sumiiffimmi eqiterinermi/nutaanik sanaartornermi annerpaamik 4.400 m2-itut
etagemeterinik sanaartortoqarsinnaavoq. 

Nutaanik sanaartortoqannginnerani tamanna illoqarfiup ilaanut pilersaa-
rummi aalajangersarneqassaaq. 
Sanaartugaq 2-6-nik quleriinngorlugu sananeqassaaq. 
Sumiiffiup avaannaa´tungaani, Blok P-ip isuani, sanaartukkat nutaat aqqu-
sernit pingaarnersaat, Aqqusinersuaq, taassumalu Kuussuarmut atanera 
erseqqissassavaat. 

Blok P allanngortinneqarsinnaassaaq, ilaatigut allatut atorneqarnera allann-
gortillugu ilaatigullu ingitserinikkut. 
B-749 sanaartukkamik pingasunik quleriilimmik annikinnerusumilli sanaar-
tornissamut ingitserneqarsinnaassaaq. 

Immikkut piumasaqaatitaqanngilaq. 

Nunaminertat sanaartorfigeqqusaanngitsut ilusilersornissaannut malittari-
sassat, tassunga ilanngullugu biilinut inissiisarfiit kiisalu sumiiffiup qulliler-
sorneqarnera qalipaasersorneqarneralu sumiiffimmut ataatsimoortumik 
illoqarfiup ilaanut pilersaarusiornermi aalajangersarneqassapput. 

Sumiiffimmut ataatsimut illoqarfiup ilaanut pilersaarusiornermi aqqusernit 
ilusilersorneqarnissaat, tassunga ilanngullugu Kuussuaq´ip Arsiffimmut 
tallineqarnera, Aqqusinersuup Kuussuarmik Samuel Kleinschmidtip Aqqu-
taanillu ”kipisineri” kiisalu biilinut inissiisarfinnut nunaminertanullu uninngaar-
tarfinnut, aalajangersarneqassapput. 
Nunaminertaq Blok P-ip avannaa´tungaaniittoq Aqqusinersuaq Arsiffillu 
atuarlugit qitiusoqarfimmi atuuffinnut biilinut inissiisarfittut atorneqarsinnaa-
voq.

Sumiiffimmi suliffinnik mingutsitsisunik pilersitsisoqarsinnaanngilaq, taa-
maattorli pisiniarfimmut atatillugu pujoorivinnik, neqaarniarfinnik inuussutis-
sanullu tunngasunik pilersitsisoqarsinnaalluni. 

Immikkut piumasaqaatitaqanngilaq. 

SUMIIFFIK 1C7 – AQQUSINERSUAQ-QITIUSOQARFIK 
Pissutsit pioreersut Aqqusinersuup aamma Kongevejenip kangia´tungai sinerlugit 

qitiusoqarfiit sumiiffimmiipput. Sanaartukkat tassaapput akunnittarfiit 
sutorniartarfiillu aamma niuertarfiit marlunnik – tallimanik quleriit.  
Sumiiffik 1,3 ha-it missaannik annertussuseqarpoq. 

Iluseq pingaarneq Ilutsimi pingaarnermi sumiiffik ataatsimoorussassatut 
qitiusoqarfittullu siunertanut atugassiissutigineqarpoq. Sumiiffiup 
avannaa´tungaani Aqqusinersuup tungaanut illoqarfimmik 
nutarterinermut eqiterinermullu tunngatillugu nutaamik sanaartukkat 
qitiusoqarfittut siunertanut naleqqussarneqarsinnaapput, ingammik 
Arsiffimmi sammisassat siunertaralugit ingammillu inuusuttut 
samisassaqartinneqarnissaat siunertaralugu. 

Illoqarfiup ilaanut 
pilersaarusiorneq pillugu 
aalajangersakkat 
 
 
Nunaminertamik atuineq 
 
Inissaqassuseq  
 
 
Sanaartugaq/kkat 
 
 
 
 
 
Illoqarfimmik nutarterineq 
ingitserinerlu 
 
 
Eriagisariaqartut ilisarnaataat 
 
 
Nunaminertat 
sanaartorfigineqanngitsut nunallu 
ilisarnaataa 
 
 
Aqqusinermi angallannermi 
sanaartornermilu atortut 
 
 
Avatangiisit pillugit piumasaqaatit 
aamma nunaminertat 
piumasaqaatitaqarfiusut 
 
 
Immikkoortukkuutaarlugu alliliineq 

Illoqarfiup ilaanut pilersaarutit imarisaannut nalinginnaasumik 
killiliussat sumiiffimmut atuutsinneqarput. Tamatuma saniatigut 
killiliussatut aalajangersakkat tullinnguuttut makku 
aalajangersarneqarput: 
 
Immikkut ittunik piumasaqaateqartoqanngilaq. 
 
Sumiiffimmi eqiterinertut/nutaanik sanaartornertut annertunerpaamik  
4.400 m2 etagemeterinik sanaartortoqarsinnaavoq. 
 
Nutaanik sanaartortoqannginnerani tamanna kommunimut 
pilersaarummut tapiliussami aalajangersarneqaqqaassaaq. 
Sanaartukkat marlunnik – arfinilinnik quleriinngorlugit 
sanaartorneqassapput. 
 
 
Sanaartukkamik pingasunik quleriimmik sanaartoqarnissaa 
pissutigalugu B-749 ingitserneqarsinnaasariaqarpoq, taannali 
annikinnerussaaq. 
 
Immikkut ittunik piumasaqaateqartoqanngilaq. 
 
 
Nunaminertat sanaartorfigineqanngitsut pillugit malittarisassat, 
tassunga ilanngullugit biilinut inissiisarfinnut aamma sumiiffimmi 
qulilersuineq qalipaatinillu toqqaaneq illoqarfiup ilaanut 
pilersaarummi ataatsimoortutut aalajangersarneqassapput. 
 
Sumiiffimmut kommunimut pilersaarummut tapiliussami aqquserngit 
ilusaat pillugit malittarisassat ataatsimoortutut 
aalajangersarneqassapput.  
 
Sumiiffimmi suliffeqarfinnik mingutsitsisorujussuarnik 
pilersitsisoqarsinnaanngilaq, kisiannili niuertarfimmut atasunik 
pujooriviliortoqarsinnaavoq, neqaarniarfiliortoqarsinnaavoq 
inuussutissanillu tuniniaaviliortoqarsinnaalluni. 
 
Immikkut ittunik piumasaqaateqartoqanngilaq. 

ATAATSIMOORUSSASSATUT SIUNERTAQARTUT  
 AALI PUIFRAQOLLI IMMUUN 

Kommunimut pilersaarummut tapiliussaq sunaava? 

Kommunimut pilersaarummut tapiliussaq tassaavoq ingerlaavartumik suliarineqartartoq, taamaattumik 
kommunalbestyrelse Pilersaarusiornermut inatsit naapertorlugu (Pilersaarusiorneq aamma 
nunaminertat atorneqartarnerat pillugit Inatsi-sartut inatsisissaat nr. 17, 17. november 2010-imeersoq) 
pisussaavoq, kommunimut pilersaarut pisariaqartutigut malinnaatinneqartassaaq. Taamatut 
malinnaatitsisarnermi pilersaarummut tapiliussamut attuumassutilimmik pilersaarummi 
allannguuteqartoqartillugu imaluunniit  ilanngussisoqartoqartillugu ingerlaavartumik 
isumagineqartarpoq. 

Kommunalbestyrelse kommunimut pilersaarummut tapiliussamik nunaminertamik atuinissamut 
sanaartukkanullu tunngasunik aalajangersagartalimmik taamaalilluni sukkulluunniit 
suliaqarsinnaatitaavoq. Taamaattorli taakku saniatigut Kommunalbestyrelse pisussaalluni, 
sukumiisumik aalajangersagartalimmik kommunimut pilersaarummut tapiliussaliussalluni: 

 Nuna tamakkerlugu pilersaarusiornerup kommunillu pilersaarusiornerata 
piviusunngortinnissaanut qulakkeerinninnissaq pisariaqaraangat. 

 Sanaartugassanik imaluunniit sulianut annerusunut pingaaruteqartunulluunniit nunaminertamik 
atugassiinnginnermi. 

 Sanaartukkanik anginerusunik pingaaruteqarnerusunilluunniit ingutserilinnginnermi. 

Kommunimut pilersaarummut tapiliussaq marlunnik immikkoortortaqarpoq, nassuiaat aamma 
maleruaqqusanut tunngasut. 

 Nassuiaammi kommunimut pilersaarummut tapiliussap siunertaa anguniagaalu, pissutsit 
immikkoortup iluani eqqaanilu pioreersut nassuiarneqarput. 

 Malittarisassartaani pilersaarutip piviusunngortinnissaanut atatillugu, aalajangersakkat 
malinneqarnissaannik allassimavoq. Aalajangersakkat pingaarnertut inissillugit allanneqarput 
aammalu aalajangersakkat sukumiisunngorlugit allanneqarlutik. Aalajangersakkat tamarmik 
inatsisinut pituttugaapput, taamaattorli pissutsini immikkut ittuni, aalajangersakkanit 
sukumiisunit immikkut akuersissummik tunniussisoqarsinnaavoq. Tamatuma saniatigut nunap 
assingi ilanngussat attuumassuteqartut, aalajangersagartaaniipput. 

 

Tamanut nalunaarut  
Kommimut pilersaarummut tapiliussaq inaarutaasumik atuutilersinneqarluni 26.8.2015-imi tamanut 
nalunaarutigineqarpoq  

 

Pilersaarut sumik takuneqarsinnaava 
Pilersaarut Nunatta Atuagaateqarfiani atuarsinnaavat, kommunip nittartagaani aaneqarsinnaavoq 
www.sermersooq.gl, kommunip innuttaasunik sullissivianut imaluunniit Sanarfinermut Avatangiisinullu 
Ingerlatsivimmut Imaneq 20, 3900 Nuuk saaffiginnillutit pissarsiarisinnaavat, oqarasuaat 36 74 31 

1. NASSUIAAT  

1.1 PILERSAARUSIORFIUSOQ 

Pilersaarusiorfiusoq Nuup qeqertaasaata qeqqaniippoq, fig. 1. 

Tapiliussami sukumiisumik pineqartoq tassaavoq, Tuujuup 

ilamernga Ceresvejip kangiatungaaniittoq, taavalu Kongevejip 

tungaanut kiisalu kujataatungaani Aqqusinersuup tungaanut 

killeqarpoq. Immikkoortumi nunaminertap 3 ha missiliorpaa 

 

 

 

Fig. 2. Kommunimi pilersaarummut tapiliussami matumani immikkoortut 
immikkuualuttoq 1C30-ip iluaniittut, tassa immikkuualuttut B aamma C 
pineqarput. 

Fig. 1 Aaqqissugaanikkut 
pilersaarummi pingaarutilittut 
ersersinneqartut qorsuk sunngiffik, 
orangea oqaluttuarisaaneq tunguusaq 
Kuussuaq. 

1.2 ANGUNIAGAQ TUNNGAVIILLU  

Pisortat namminersortullu inissianik quleriiaanik 

sanaartornerisigut immikkoortumi illoqarfiup 

nutarterneqarnissaa siunertaralugu Immikkoortumi 

kommunimi pilersarummut tapiliussaq suliarineqarpoq, 

taamaalillunilu immikkoortumi sukisaarsarfiusinnaasut 

qulakkeerneqarlutik. 

Pilersaarummut tapiliussaq una sivisuumik ingerlanneqarpoq 

ilaatigut innuttaasunik aamma politikerinik peqataatitsinikkut. 

Siullermik tamakkiisumik pilersaarummi ”Nunarsuup 

qeqqani//Nuup qeqqani”, kingornalu ”Aaqqissugaanikkut 

pilersaarut Tuujuk aamma Blok P” saqqummertarluni.  

Pilersaarut pillugu aallaqqaataaniilli politikkikkut 

kissaatigineqarpoq Tuujuk nutaaq qaffasissumik 

pitsaassusilimmik ilusilerneqassasoq tamaani illoqarfiup 

immikkoortua eqeersimaartoq tamatigoortorlu piulissasoq 

kissaatigineqarmat. 

Pilersaarummi anguniarneqarput: 

 Pisortat namminersortullu inissianik nutaanik 

sanaartornissaannik qulakkeerinninneq  

 Tuujummi Naatsiiviup pilersinneqarnera 

 Immikkoortortaq ilutsimigut pitsaassutsimik 

qaffasissumik ataatsimoortumillu takutitsissasoq 

 Sanaartukkat saqqaat Ceresvejip tungaanut 

killeqatigiissaakkat 

 Ceresvej aamma Kongevej allanngortinneqartut 

 Ceresvej sinerlugu nunaminertani Uninngaartarfiit 

nutaat  

 

 

 

Fig. 3. Illuliorfissatut pilersaarut 

1.3 ILLUT ALLALLU PIOREERSUT 

Pilersaarusiorfiusumi inissiaqarfinnit marlunnik quleriillinnit 11-

nit, 5 matumani pineqarput, taakkua Tuujummi inissisimapput. 

Illut saarngi ukiut 1961-65 ingerlaneranni imminnut nikingallutik 

napparneqartut, queqarfinnik akunneqaramik kusanartumik 

imminnut ataqatigiissuseqarlutik inissisimapput.   

Tuujummi illut saarngi ukiut 40-t pioreerlutik aserfallapput 

taamaattumik 2012-imi, Tuujummi isaterineq aallartippoq Blok A 

aamma L aallarniutigalugit. Pilersaarummik tapiliussaq 1C30-2 

aallaavigalugu nunaminertaq tamanna Ilaqutariit Illuannut 

naatsorsuussaavoq ullumikkut suli sanaartorfigineqarani.  

Tuujuk tamaat akimorlugu narsaamaneqarpoq naasunik, 

ivikkanik orpigaaqqanillu assigiinngitsunik naasulimmik. 

Tamanna sumiiffimmi pukkinnersaavoq avannata-kangianit 

kujammut-kimmut nuna - Hans Egedep Oqaluffiata inaa 

ilanngullugu qaqqaalluni. 

Tuujuup kitaani teqeqqumi illoqarfimmi iliveqarfik ippoq, qanga 

1930-kkunni atorneqalersimasoq. Iliveqarfik atoqqaalerami 

kangerlummut isikkiveqarsimagaluarpoq illoqarfiulli iliveqarfiup 

eqqaani ineriartorsimanera tunngavigalugu, ullumikkut Hans 

Egedep Oqaluffiata ilisarnaataanut ilaatinneqarluni.  

Tuujuk aamma Blok P pillugit aaqqissuussinermik 

pilersaarummi Ceresvejip nalaata missaani 

inissaliortoqarniarpoq. 

Aqqusinersuup illuatungaani 

immikkuualuttup kujataani, 

pilersaarummut tapiliussat 1C3-4 

aamma 1C4-2 aallaavigalugit, 

Quleriiaamik nutaamik 27.000m2. 

miss. angissusilimmik aamma 

eqqartuussiveqarfiup allinissaanut 

taamatullu illoqannginnersamik 

sanaartortoqarnissaanut 

periarfissiisoqarpoq.  

 

 

Fig. 4. Ceresvejimit sanaartukkat 
kujammut isigalugit. 

Fig. 5. Pilersaaruteqarfik kaajallallugu nunaminertassaqartitsineq 

1.4 PILERSAARUMMI PINGAARNERTAT 

Atornera 

Immikkoortoq 1C30, kommunimut pilersaarut 

Sermersooq2024.gl naapertorlugu ataatsimoorussatut 

atorneqartusaavoq. Ataatsimoorussatut siunertami niuernermik 

ingerlatsisut, namminersortut suliffeqarfiutaat, kiffartuussinermik 

ingerlatsisut aamma inissianik sanaartorneq pineqarput.   

Immikkuualuttut 

Pilersaarummut tapiliussami uani, immikkuualuttut nutaat 

marluk B aamma C, immikkoortortap ilaani1C30, 

sananeqarsinnaanerannut aalajangiussaq 

saqqummiunneqarpoq.  

Sanaartorneq  

Tamakkiisumik pilersaarummi oqariaaseq ”Nunarsuup qeqqani: 

Nuup qeqqani” tunngavittut aallaaviuvoq, siunissami illoqarfiup 

inuppalaartutut saqqumilaarnissaa assigiinngitsorpassuarnillu 

misigisaqarfiusinnaassoq siunniunneqarami. Taamaattumik 

pilersaarummut tapiliussami immikkuualuttumi C, 

sanaartorfissat immikkoortut sisamat saqqummiunneqarput. 

Ceresvej sinerlugu pisortat inissianik sanaartorfissaat pingasut, 

aamma Ceresvejip Aqqusinersuullu teqeqquanni 

namminersortunut inuussutissarsiornermik ingerlatsivimmik 

inissianillu sanaartorfissaq.  

Sanaartorfissaq 1, namminersortut sanaartortitaanni 

makku qulakkeerneqassapput: 

 Init allerpaat tamarmik pisinniarfinnik aamma/imaluunniit 

inuussutissarsiortunit atorneqartut 

 Init allerpaat minnerpaamik natermit qilaamut 3,5 

meterinik portussusillit. 

 Illorsuarni quleriit 2-4 inuussutissarsiornermik 

ingerlatsineq imaluunniit inissiat  

 Illut manissunik qaliallit 

 Pilersitsinermut atatillugu piginnittup 

naatsorsuutigissavaa sanaartugassat, sanaartorfik 1-

miittut tamaasa suliarissallugit, pissusissamisoortumik 

kusanartumillu eqqaaniittunut ataqatigiinneri 

ilanngullugit ima, Kommuneqarfik Sermersuumit 

akuerineqarsinnaasumik. 

Fig. 7. Inissialiassat naatsiiviullu ilusissaat  

Fig. 6. Immikkoortoq 1C30 
immikkuualuttuilu A,B & C.

Fig. 8 Inissiaqarfiit ilusilersorneranni 
seqineqarluartumiinnissaat anorimullu 
assersorsimanissaat pingaartinneqarpoq.  

1 

2 

3 

4 

 Kommuneqarfik Sermersuumit 

akuerineqarsinnaaqqullugu.   

Sanaartorfissat 2-4 pisortat inissiaataat 

Sanaartukkani nutaani makkua qulakkeerneqassapput:  

 Sukisaarsarfiusinnaasut ersarinnerulersillugit 

aaqqissuussinermik pilersaarummi illut saavi 

naliigiissaarneqarsimapput, asseq 7-imi 

kittoraasersukkamik qernertumik titarniliaq takuuk. 

 2-3-4-nik quleriilinnik sanaartukkat imminnut 

alanngorsimatinnagit aaqqissugaasut inissiat 

annerpaamik seqinermit qinngorneqarsinnaaqqullugit. 

 Inissiaqarfiit quleriiaat kipparissuusatut ataqatigiissut 

isaariat aammanertaamut sammissut aamma isaarianit 

toqqaannartumik qorsooqqinnermut aqqutissat.  

 Sanaartorfissani tamaginni inini allerpaani teqeqquni 

avannarlerni pisinniarfimmik pilersitsinissamut 

periarfissat. 

 Sanaartukkat silataat taartumik qalipaaserneqassasut 

saqqaalli ilorliit qorsooqqinnersamut sammisut 

qaamasumik qalipanneqarlutik. 

 Sanaartukkat assigiissaakkat portusuunik immaqa 

imminnut kipungasunik qaliallit, illut qaliaasa soqqaasa 

naapiffiat annerpaamik 90 gradimik qivernillit.  

 Saliaq atorneqartariaqarpoq. 

 Inissiat immikkut killilikkanik seqinermut assiutitalinnik 

aneerasaartarfillit titarneqarnissaat. 

 Inissiat allerpaat aneerasaartarfillit imaluunniit 

namminerisamik naatsiivillit immaqaluunniit Tuujummi 

Naatsiivimmut toqqaannartumik aniffissallit.  

Sukisaarsaarfik / Tuujummi Naatsiivik ima 

qulakkeerneqassaaq:  

 Naatsiivik illoqarfiup ilaani tassani 

ataatsimoorfiusussatutk, illoqarfimmi 

pinngortitamiinnertulli najorneqarsinnaallunilu 

eqqissisimaarfiusinnaasoq. 

Fig. 10 Qorsooqqinnermi 
sukisaarsaarfik 

Fig. 9 Ceresvej 
sukkalisaarfissaanngitsoq aamma 
sanaartukkani allerpaani inissiat 

 Immikkoortortami pingaarnertut katersuuffiusoq 

illoqarfiup iluani pinngortitami eqqissisimaarnissamut 

periarfissalik 

 Immikkoortortami najugalinnit naleqartinneqarluni 

iluaqqutaasoq 

 Orpigaaqqat, ivikkat, kuuk, tasiliallu mikisut 

nikerartinnissaat periarfissillugit. 

Angallanneq 

Pisuinnaat sikkilertullu eqqarsaatiginerullugit taamatullu 

illoqarfiup immikkoortua tamanna eqqissisimanarneroqqullugu, 

siunissami angallannermik aaqqissuussinermi makku 

qulakkiissapput:  

 Ceresvej aqqusineq sukkalisaarfigeqqusaanngitsoq. 

 Ceresvej aqqusinernut marlunnut avinneqarluni qeqqani 

illoqannginnersalik. 

 Kongevej aamma marlunnut avinneqassaaq. 

Ceresvejimut atasoq matoqqasoq aappaalu 

Quassunnguamut ilannguttussaq. Takuuk fig. 13 

Biilinut uninngaartarfiit 

Inissiaqarfiit nutaat eqqaanni nunaminertani fig. 8 aamma 

ilanngussaq 2-mi takutinneqartuni biilinut uninngaarfeqassaaq.  

Tuujummi biilit uninngaartarfii affaannanngorput taassuma 

nassataanik piffissap sivikitsup ingerlanerani immikkoortoq 

annikinnerusumik angallaffiulissaaq. Uninngaartarfinnut politikki 

taanna aallaavigalugu, piffissami ungasinnerusumi illoqarfiup 

immikkoortuani tassani najugallit amerlanerit biilitaarnissartik 

toqqarnavianngillat. Sanaartukkanut nutaanut pioreersunillu 

alliliinerni, inissiamut nutaamut ataatsimut biilinut 

uninngaarfissat ikinnerpaamik ¼. Biilit uninngaarfissaat 

Ceresvej aqqusaarlugu tikinneqassaaq. 

Sikkilinik inissiineq 

Sikkilinik atorneq kajuminnarnerulersikkumallugu 

pilersaarummut tapiliussakkut qulakkeerneqarpoq inissiamut 

ataatsimut minnerpaamik sikkilinut inissiivik ataaseq 

pilersinneqassasoq. 

 

Fig. 12 Angallanneq: Ceresvejip 
immikkoortiternera 

Fig. 13 Angallanneq: Kongevejip 
immikkoortiternera  

Fig. 12 

Fig. 13 

Fig. 11 Angallanneq: Siunissami pissutsit 

1.5 PILERSAARUTINUT ALLANUT TUNNGASUT  

Nuna tamakkerlugu pilersaarusiorneq  

Pilersaarummut tapiliussaq nuna tamakkerlugu 

pilersaarusiornermi atuuttunut naapertuuppoq.  

Kommunimut pilersaarut 

Kommunimut pilersaarummut tapiliussaq, Kommunimut 

pilersaarummi ”Sermersooq 2024” ilaavoq, immikkoortortamik 

aaqqissuussinermi pingaarnertut siunertanut 

ataatsimoorussanut annerpaartaa atugassanngortinneqarluni. 

Immikkuualuttumi ivigaajaanissaq pisariaqanngilaq. 

Kommunimut pilersaarut naapertorlugu immikkoortortaq 

immikkut isiginiarneqartussatut toqqagaavoq tamaani inuit 

katersuutsinniarneqarlutik 

Kommunimut pilersaarummi aalajangerneqassaaq Kongevejimit 

imaluunniit Ceresvejimit aqqusineqarfeqassanersoq.  

Tamakkiisumik pilersaarut ”Nunarsuup qeqqani – Nuup 

qeqqani” 

Immikkoortortat Tuujuk aamma Blok P tamakkiisumik 

pilersaarummi ilaapput, Kalaallit Nunaanni illoqarfiit 

pingaarnersaat aamma innuttaasui ineriartoqqinnissamut 

nutaanik periarfissinneqarnissaat kissaatigineqarmat.  

Tamakkiisumik pilersaarummi misissorneqarpoq qanoq ililluni 

Nuuk suli najoruminarnerulluni suliffigalugulu 

najugaqarfigineqarsinnaanersoq. Innuttaasunik 

suliniaqatigiiffinnillu oqaloqateqartuarluni pilersaarut 

pinngortinneqarpoq, politikkikkut anguniakkat aallaavigalugit 

immikkoortortaq ineriartortinneqassaaq avatangiisit tigussaasut 

inuttullu atugassarititaasut immikkut isiginiarlugit, taamatullu 

sanaartukkat nukissanik atorluaanerusinnaasut pingaarlutik.  

Aaqqissugaanikkut pilersaarut Tuujuk aamma Blok P 

pillugit 

Tamakkiisumik pilersaarut tunuliaqutaralugu immikkoortortaq 

pillugu aaqqissugaanikkut pilersaarut suliarineqarpoq. 

Aaqqissugaanikkut pilersarut qulaani taaneqartutut, 

angallannermut aaqqissuussinermik nutaamik nunaminertallu 

atorfissaannik aalajangersaavoq, illoqarfik assigiinngisitaartoq 

pilersinniarlugu aamma immikkoortukkuutaartumik 

sanaartornissaq siunertaralugu.  

Fig. 16. Tuujuk aamma Blok P 
pillugit aaqqissugaanikkut 
pilersaarut 

Fig. 15 Nunarsuup qeqqani -
Nuup qeqqani 

Fig. 14. Kommuneqarfik 
Sermersuumut pilersaarut2024.gl 
digitaliusoq

Aaqqissugaanikkut pilersaarummi Kongevejip aamma 

Ceresvejip ilaatigoortumik matunissaat aallaaviuvoq, 

taamaaliornikkut illoqarfimmi immikkoortoq tamanna 

eqqissisimanartuussaaq angallannermilu pisuinnaat 

aallaavigineqarlutik.  

Kommunip inissiaatai 800  

2013-imi kommunimut qinersinerup kingorna politikkikkut 

suleqatigiinnermi isumaqatigiissutaavoq inissianik utaqqisut 

allattorsimaffianniittut ikilisinneqarnissaat anguniarneqassasoq.  

Ukiut tulliuttut 5-7, Nuummi inissiat 800 sananiarneqarput. 

Taakkua ilaatigut tassaapput inissiat attartortittakkat, inuusuttut 

inaat, utoqqarnut inissiat aamma innarluutillit inaat. 

Kommunimut pilersaarummut tapiliussami uani inissiat 

kommunip sanaartortinniagai 120 missaanniittut, kommunip 

inissianik 800-nik pilersaarutaanik piviusunngortitsinissamut 

alloriarnerit siullersaraat. 

Immikkoortup ilaani kommunimut pilersaarummut 

tapiliussaq atuuttoq 

Immikkoortup ilaani kommunimut pilersaarummut tapiliussaq 

1C30-3 2-mi Kommunimut pilersaarummut tapiliussami 

matumani aamma atuuppoq. 

Kommunimut pilersaarummut tapiliussaq 1C30-2 

immikkuualuttup ilaani A-mi atuuppoq, taannalu naapertorlugu 

pisortat suliffeqarfiutaannik taakkununngalu atasussanik 

inissianik periarfissiilluni. Kommunimut pilersaarummut 

tapiliussaq 1C29 Blok P-p nalaanut atuuppoq, Blok P-millu 

isaterinissamut periarfissiilluni. Matumani immikkoortup 

pilerseqqinneqarnissaa aammalu utaqqiisaasumik 

pilersaarutinut atorneqarnissaa qulakkeerneqassaaq. 

Immikkuualuttup ilaata A-p ilaarujussua immikkuualuttup ilaa B-

mut kommunimut pilersaarummut tapiliussaq una aqqutigalugu 

ilaatinneqassaaq. Kommunimut pilersaarummut tapiliussap 

1C30-3-p akuerineqarnerani immikkuualuttup ilaa B-mi 

aalajangersakkat atuutissapput. Tamanna Kommunimut 

pilersaarummut tapiliussaq 1C30-2-mi periarfissaatinneqartunut 

sunniuteqaataassanngilaq. 

Nunaminertami itsarnitsat eriagisassat  

Kommuneqarfik Sermersuumit ilisimaneqanngilaq 

immikkoortortami itsarnitsanik eriagisassanik peqarnersoq. 

Titartagaq 18.  

Kommunimut pilersaarummut 
tapiliussaq 1C29-1 = Orange 
Kommunimut pilersaarummut 
tapiliussaq 1C30-2 = Tungujortoq 
Kommunimut pilersaarummut 
tapiliussaq 1C30-3 = Qorsuk 

Immikkoortumik nunagissaanermi Eqqissisimatitsineq aamma 

allatigut kulturikkut eriagisassanik kulturikkut kingornussatut 

illersuineq pillugu Inatsisartut inatsisaat nr. 11, 19. maj 2010-

meersoq, sulinermi malinneqassaaq.  

Avatangiisit 

Assaanermut atatillugu immikkoortortami mingutsitsinermik 

naammattuuisoqarpat, Kommuneqarfik Sermersuumi 

Avatangiisinut aamma Sanarfinermut immikkoortortaq 

erngerluni ilisimatinneqassaaq.  

Eqqagassat avatangiisinut ulorianaatillit ass. nuna uuliamik 

mingutserneqarsimasoq passunneqassaaq kommunip 

eqqagassalerinermik maleruaqqusai kiisalu suliassaqarfimmut 

inatsisit atuuttut naapertorlugit 

Teknikkimik pilersuineq 

Sanaartukkat nutaat pisortat innaallagissamut, imermut, 

kuuffinnut kiisalu kiassarnermut attaveqaataannut 

atassutilerneqassapput. Innaallagissamik, imermik, kuuffinnik 

aamma kiassarnermik pilersuineq nunap iluatigut ingerlassaaq.  

Immikkoortortami pisortat teknikkikut atortulersuutaat 

inissinneqarsinnaapput soorlu transformerstationit 

immikkoortortamik innaallagissamik pilersuisut. 

Transformerstationinik pilersitsineq Nukissiorfiit suleqatigalugit 

ingerlanneqassaaq.  

Kiassarneq 

Immikkoortortami kiassarnermik pilersuinermi Nukissiorfiit 

innersuussutaat naapertorlugit ingerlatsisoqassaaq.  

Kuuffilersuineq 

Sanaartukkat pisortat kuuffilersuinermi imikoornermut 

pilersaarutaat atuuttoq naapertorlugu kuuffilersorneqassapput. 

Nunap qaani imeq illullu qaliaanit imeq kuuttoq, kuuffitsigut 

ingerlaarnani kusserngit aqqusaartassavaa sanaartukkanut, 

aqqusineeqqanut, aqqusinernut immikkoortortamilu 

sanaartorfiunngitsuni akornutaaqqunagu. 

Eqqagassalerineq 

Eqqagassanik uninngatitsineq sanaartorfissaq 1-mi illorsuarmi 

quleriiaami nutaami illorsuup titartarneqarneranut 

akuutinneqassaaq. 

Fig. 17. Sanaartorfissani 2-miit 4-
mut eqqaaveqarfinnik sikkilinullu 
inissiivissat inissisimaffissaannik 
tunngaviusumik ilusiliineq 

Eqqagassanik uninngatitsisarneq immikkoortumi 

takussunarsaataaqqunagu sanaartorfissaq 2-miit 4-mut 

assersorneqassaaq, assimilu 18-imi takutinneqartutuut 

inissinneqassalluni. 

Immikkoortortaq Kommuneqarfik Sermersuumi 

eqqagassalerinermik maleruaqqusat atuuttut naapertorlugit 

ingerlatsissaaq.  

Aputaajaaneq apummillu piiaaneq 

Immikkoortortaq eqiteriffiunerummat soorunami apummik 

katersuiffissaq annikinnerulissaaq. Immikkoortortami 

peqatigiiffimmik pilersitsisoqassaaq – tamanna suli 

atuutilersimanngippat – aqqusinernik, biilit uninngaartarfiinik, 

pisuinnaat aqqutaannik immikkoortumilu sanaartorfiunngitsunik 

aserfallatsaaliinernik isumaginnittussamik. Piginnittut 

peqatigiiffiat nammineq tassunga malittarisassiorsinnaavoq. 

Sanaartorfigissaanermi aningaasartuutit 

Immikkoortortamik sanaartorfigissaanermi aningaasartuutit 

taakkualu piginnittut akornanni agguarnerat, akilersuinissamik 

malittarisassani immikkut allassimasuutigineqassapput.  

Piginnittut peqatigiiffiat 

Inissianik nutaanik sanaartornermut atatillugu piginnittut 

peqatigiiffiat nutaaq pilersinneqassaaq. Immikkoortortamik 

pilersitsineq, ataatsimoorussatullu soqutigisanik ingerlatsineq 

aserfallatsaaliinerlu isumagissallugit. Taakkununnga 

ilanngullugit piginnittut peqatigiiffia taaneqartunik ukiukkut 

isumaginnissaaq. Taamaattumik pissutsit pineqartut 

pilersaarummi aalajangiussani immikkut erseqqissarneqarput.  

Pilersaarutinik atorunnaarsitsineq 

Immikkoortup ilaa 1C30-p iluaniittoq immikkuualuttoq A 

Kommunimi pilersaarummut tapiliussaq 1C30-2-mi 

nassuiarneqarpoq. Kommunimi pilersaarummut tapiliussami 

tassani immikkoortup ilai nutaat marluk tassa A aamma C 

nassuiarneqarput, tassungalu atatillugu immikkoortup ilaa A-p 

ilarujussua immikkoortup ilaa B-nngortinneqarpoq. Kommunimi 

pilersaarummut tapiliussaq 1C30-3 akuersissutigineqarneratigut 

immikkoortup ilaa B pillugu aalajangersakkat atuuttuussapput. 

Tamanna Kommunimi pilersaarummut tapiliussaq 1C30-2-mi 

Immikkoortup ilaa A-mut periarfissaatinneqartunut 

sunniuteqassanngilaq (Ilaqutariit Illuat). 

1.6 KOMMUNIP PILERSAARUTAANUT TAPILIUSSAP 

INATSISITIGUT SUNNIUTAI 

Pilersaarutip inatsisitigut inaarutaasumik sunniutai 

Kommunalbestyrelsi kommunimut pilersaarutip 

naammassineqarnissaanut sulissaaq, ilanngullugu 

nunaminertanik atugassiinermi. (Pilersaarusiorneq pillugu inatsit 

§ 29) 

Kommunimut pilersaarummut tapiliussaq inaarutaasumik 
akuerineqarneranik tamanut nalunaaruteqarnerup kingorna, 
inatsisinik imaluunniit pissutsinik piviusunik tunngaveqarluni 
kommunimut pilersaarummi aalajangersakkanut immikkoortuni 
imaluunniit nunaminertanik tunniussinermi atugassarititaasunut 
akerliusumik pilersitsisoqassanngilaq (Pilersaarusiorneq pillugu 
inatsit § 30) 

Immikkut pisoqartillugu aalajangersakkat ataasiakkaat pillugit 
allatut ittumik immikkut akuersissuteqartoqarsinnaavoq. 
Aalajangersakkanit malunnaatilimmik allaanerusumik atuineq 
nutaamik kommunimut pilersaarummut tapiliussamik 
suliaqarnissamik pisariaqartitsissaaq. (Pilersaarusiorneq pillugu 
inatsit § 50). 

Nunaminertanik, illunik sanaartukkanillu inatsisit naapertorlugit 
maannamut atuisarneq ingerlaannarsinnaavoq, akerlianilli 
assersuutigalugu atuinermik allannguinissaq nutaamilluunniit 
sanaartornissaq kommunimi pilersaarummut tapiliussamut 
akerliussanngilaq.  

Kommunimut pilersaarummut tapiliussami nunaminertat, illut 
sanaartukkallu ilaatinneqartillugit imaanngilaq taakku ilumut 
pilersinneqassasut. 

2. AALAJANGERSAKKAT 

2.1 Aalajangersakkat pingaarnerit 
Matumuuna Kommunalbestyrelsip aalajangersakka makku aalajangersarpai ”Sanaartorfigissaaneq, 
pisortat kuuffeqarfinnut aqqusersuutaat aamma pisortat aqqusiniutaat pillugit Inatsisartut inatsisaat nr. 16, 
17. november 2010-meersoq” naapertorlugu. (Pilersaarusiorneq pillugu inatsit) 

Aalajangersakkat immikkoortitigaapput aalajangersakkanut pingaarnernut aamma aalajangersakkanut 
itisilikkanut.  

Aalajangersakkat tamarmik inatsisitigut pituttugaapput taamaakkaluartoq piumasaqaatit ilaat 

aalajangersakkani itisilikkani immikkut akuersissuteqarfigineqarsinnaapput. Aalajangersakkat pingaarnerit 

tassaapput pilersaarutip tunngaviusumik imai taamaattumik aalajangersakkat taakku immikkut 

akuersissuteqarfigineqarsinnaanngillat.  

AALAJANGERSAKKAT PINGAARNERIT 

PIOREERSUT 

AALAJANGERSAKKAT PINGAARNERIT 

NUTAAT 

Immikkoortup killinga 

 

 

 

 

 

 

 

 

 

 

 

 

 

 

 

Immikkoortoq immikkuualuttunut A, B aamma C agguataarneqarpoq 

1. Siunertaq 

Nalinginnaasumik atorneqartoq: A – Immikkoortoq siunertanut ataatsimoorussanut, siunertanullu 
qitiusoqarfittut. 

Sukumiisumik atuineq: A1 – Siunertanut ataatsimoorussanut, qiterpasissuani siunertanut aamma 
inissianut quleriiaanut illoqannginnersanilu sukisaarsaarfiusinnaasunut immikkoortut. 

2. Atorneqarnera 

Iliveqarfik pisoqaq ornigarneqartarpoq. 

Immikkoortoq siunertanut ataatsimoorussanut, taakkununnga ilaallutik inissiat, paaqqinnittarfiit, 
namminersorlutik inuussutissarsiortut aamma pisortat ingerlataat ataatsimoorussat. 

Immikkoortoq Kongevejip avannaani inissisimasoq suliniutaagallartunut atorneqarsinnaavoq. 

Immikkuualuttoq A; pisortat ingerlatsiviattut inissiaqarfittullu atorneqartussatut saqqummiunneqarpoq. 

Immikkuualuttoq B; naatsiivittut atorneqartussatut saqqummiunneqarpoq.  

Immikkuualuttoq C; pisortat inissiaataat quleriit namminersorlutillu ingerlatsisunit inissialiortunillu 

atorneqartussatut saqqummiunneqarpoq.  

3. Sanaartorneq 

Atuarfik Ukaliusaq allivissaqassaaq. Kitaanut kangerlummut isikkivik kangianiillu Kuussuaq sinerlugu 
qaqqanut isikkivik attatiinnarneqassaaq pitsanngorsarlunilu. Ceresveji atuarlugu avannamut 
Sermitsiamut kiisalu kujammut immap tungaanut isikkivik attatiinnarneqassaaq pitsanngorsarlunilu.  

Kongevejip kujataani immikkoortortami aaqqissugaanerup imarisaasalu pingaarutillit ataatsimut 
ersersippaat illoqarfiup immikkoortortaa ataqatigiissoq taamaattorli saariarfissanik, inuttut 
naapeqatigiiffissanik najugaqartunillu assigiinngitsunik naapitassaqarfiusoq. 

Sanaartukkat nutaat immikkoortumilu illoqarfimmi atortorissaarusersuinermi inissiinerit ilutsillu, 
ataatsimut illoqarfiup immikkoortuatut tulluarsagaassapput nunalu attorneqanngitsoq avatangiiserisaq 
eqqarsaatigineqarluni.  

Immikkoortortaq ineriartortinneqassaaq siunissami sanaartukkat inooqatigiinnermi 
iluanaarutaasunngoqqullugit aamma avatangiiseq eqqarsaatigalugit imminut 
akilersinnaasunngoqqullugu. 

Sanaartukkat nutaat ilutsimikkut sananeqaatimikkullu qaffasissumik pitsaassuseqassapput  

Immikkuualuttoq B: Pisortat naatsiiviutaanni naatsiiviliarsuiniluunniit sanaartukkat nalinginnaasut 
tamaani sananeqarsinnaapput.   

Immikkuualuttoq C: Illuliorfik nutaaq, Ceresvejip kangiani sanaartukkat sisamanik quleriinit 
portunerunngitsut. Qaliat atorneqartut.  

Illup saqqaata portunerpaaffia nunamit 15 meterinik qutsinnerussanngilaq. 

4. Initussuseq 

Immikkoortoq 10,9 ha. miss. annertussuseqarpoq. 

Kongevejip kujataa annerpaamik quleriiaanik 30.000 kvadratmeterinik sanaartorfiusinnaavoq. 
Kongevejip avannaa annerpaamik quleriiaanik 25.000 kvadratmeterinik sanaartorfiusinnaavoq. 

5. Eriagisariaqartut 

- 

6. Zonit immikkut piumasaqaatitallit  

- 

7. Angallanneq teknikkimillu pilersuineq 

Immikkoortortaq aqqusinernut Kongevej, Aqqusinersuaq aamma Quassunnguaq attasuuvoq.  

Kongevejip kujataani immikkoortortamiipput Kongevej aamma Ceresvej. Kongevejip avannaani 
immikkoortortaq Kongevejimut Prinsessevejimullu atassuteqarpoq.  

8. Illoqarfimmik nutarterineq 

Immikkoortoq illoqarfimmi nutarterinermik ingerlatsiffissatut toqqagaasimavoq.  

Nutaanik sanaartornermut atatillugu 

B - 306, B-1281, B -1374, B-2145, B-440, B- 

441, B-495, B-494, B-493, B-492, B-491, B-438, B-496, B-498, kiisalu B-497 isaterneqarsinnaapput.  

Isateriffiusimasut suliniutaagallartunut atorneqarsinnaapput. Blok P-p isatereersup inikua 
allanngorteqqissaaq. 

Immikkuualuttuni B aamma C isatikkat inigisimasaat allanngorteqqissapput. 

9. Immikkoortut 

- 

10. Aalajangersakkat pingaarnerit 

Kommunip pilersaarutaanut tapiliut 1C30-3;  

Kommunip pilersaarutaanut tapiliut 1C30-2, juni 2014; Kommunip pilersaarutaanut tapiliut 1C29-1, 
november 2011  

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



1C30-3 Tuujuk                      AALANGERSAKKAT 

	

 
KOMMUNEQARFIK SERMERSOOQ                                             18 

 

2.2 AALAJANGERSAKKAT SUKUMIISUT 

1. Sanaartukkap inissisimaffia  

1.1.  Sanaartukkat taamaallaat inissinneqarsinnaapput ilanngusaq 2-mi sanaartorfissatut 

nalunaarsorneqartut iluanni. 

1.2   Sanaartorfissap ataatsip iluani quit illuaqqallu sanaartorneqartut katinnerini 100m2-imit 

anginerussanngillat, tassa ilanngussaq 2-mi pineqartut. 

1.3  Quleriiaanik sanaartugaq illut saqqaqatigiissaakkat kitaani ilanngussaq 2-mi sanaartorfissatut 

nalunaarsugaq naapertorlugu napparneqassaaq. 

1.4   Sanaartorfissaq 1-imi sanaartorfiusussaq annerpaamik 60%-iussaaq aamma sanaartorfissani 2-

miit 4-mut annerpaamik 45%-iussalluni. 

1. 5  B-491-ip isaterneratigut sanaartorfissaq 1-imi nutaamik sanaartortoqarsinnaavoq. 

2. Sanaartukkap isikkua 

2.2   Sukat saqqumisut nunap qatsinnersartaanit 0,5 meterimit portunerussanngillat.  

2.3   Sukat saqqumisut illup timitaanut nunaminertamullu avatangiiserisanut tulluussarneqassapput. 

2.4   Illup saqqai sananeqaatimikkut eqqaamiorisanut akornutaassanngillat. Assersuutigalugu 

pisariaqanngitsumik qinnguaat uterartarlutik.  

2.5. Seqerngup qinngorneranik tigooraasutit sanaartukkamut ilanngutsinneqarlutik 

ikkussuunneqarsinnaapput illunut sanilerisanut imaluunniit pisuinnarnut qaalluitsinermik 

kinguneqartitsinngitsumik. 

2.6   Silaannarissarfiit, elevatorit, pujoorfiit assigisaallu sanaartukkap titartarneqarnerani ilaariissapput. 

2.7   Illup saqqaa avammut sammisua taartumik qalipaaserneqassaaq, aneersuartarfiullu tunngaanut 

sammisoq qaamasumik qalipaaserneqassalluni, soorlu ilanngussaq 4-mi takutinneqartoq. 

2.8   Sanaartorfissani 2-4 qaliat sivingasut soqqaat naapiffiat annerpaamik 90o qivinganeqassaaq 

qaliallu ilusaat kipungasinnaapput.  

2.9  Sanaartorfissaq 1-imi sanaartukkap qalia manissuussaaq. 

2.10 Illut qaliaat pappialarsuarmik, zink, qannissak imaluunniit qisunnik qallerneqarsinnaapput. 

2.11 Sanaartorfissanit 2, 3 aamma 4 Ceresvej aqqusaarlugu aqqutissaqassapput.  

2.12 Sanaartorfissani 2, 3 aamma 4 sanaartukkat isaariaannit qorsooqqinnersamut toqqaannartumik 

aqqutissaqassaaq. 

2.13 Sanaartorfissani 2, 3 aamma 4 sanaartukkat kipparissuusanngorlugit ammanertaalerlugit 

suliarineqassapput, tak. ilanngussaq 3.  

2.14 Sanaartukkat nutaat ilutsimikkut, sananeqaatimikkut aamma qalipaatimikkut ataatsimoortutut 

saqqumissapput.  

2.15 Aneerasaartarfiit seqinermut sammivillit sanaartukkanut ilaalluinnartut suliaassallutik.  

2.16 Majuartarfeqarfiit sanaartukkat timaanni ilanngutsinneqassapput 

2.17 Sanaartukkani immikkuualuttut tamarmik sanaartukkamut tulluarsarneqarlutik 

titartarneqarnerannut ilaatinneqassapput. 

2.18 Sanaartukkani inissiat allerpaat qorsooqqinnermut Ceresvejimullu toqqaannartumik 

anillaffissaqassapput.  

2.19 Illut isui saqqaalu Tuujummi naatsiviup tungaanut sammisut naleqqatigiimmik inissisimassapput.  

2.20 Sanaartorfissaq 1-imi init allit minnerpaamik 3,5 meterisut portussuseqassapput.  

2.21 Inissiamut atasumik naatsiiveeraliortoqarsinnaarpasippoq, soorlu ilanngussaq 3-mi 

takutinneqartoq. 

2.22 Illup saqqaanik titartakkat, isikkussamik pilersaarut aamma qalliinermik pilersaarut 

kommunalbestyrelsimit akuerineqassaaq. 

3. Aqquserngit aqqusineeqqallu 

3.1   Immikkoortoq motorilinnit orninneqarsinnaavoq taamaallat Aqqusinersuarmit imal. Kongevejimit 
Ceresvej aqqusaarlugu.  

3.2   Ceresvejip matunissaanut imaluunnit sukkalisaarfioqqusaajunnaarnissaanut 

akuersissuteqartoqarsinnaavoq, tassunga atatillugu motorillit ingerlaarnerannut 

kigaallatsitsiniutinik atortulersuisoqarsinnaalluni.  

3.3   Ceresvejip kangiani kussiniliortoqarsinnaavoq.  

3.4   Aqqusinernut aqqusineeqqanullu attaviliiniarnermi aqquserngit pillugit inatsisit malinneqassapput. 

3.5   Biilinut uninngaarfiit ilanngussaq 2-mi takutinneqartutut suliarineqassapput.  

3.6   Illunik sanaartornermi inissianut sisamanut uninngaarfik ataaseq sananeqassaaq.  

3.7   Immikkoortualuk B-mi illoqarfiup qorsooqqinnersaani Tuujummi Naatsivimmik pilersitsinermut 
atatillugu, ilanngussaq 2-mi takutinneqartutut aqqusineeraq A-B qarmagaasinnaavoq.  

3.8   Sapinngisaq naapertorlugu aqqusineeqqat nunaminertami pissutsinut tulluarsagaassapput.  

3.9   Aput katersorneqarsinnaavoq immikkoortualuk B-mi biilinut uninngaarfittut suliani. 

3.10 Ceresvej Kongevejilu ilaannakortumik matoqqasunngorsinnaapput ilanngussaq 3-mi 
takutinneqartutut.  

4. Sanaartorfiunngitsut sukisaarsaarfiillu  

4.1   Immikkoortualunni ornigarneqarsinnaasut ataatsimoorussat ilanngussaq 2 aamma 5-imi 
takutinneqartutut pilersinneqassapput.  

4.2   Immikkoortualuk C-mi sanaartorfissani 2, 3 aamma 4 sanaartukkat ataatsimoorussamik 
kaajaluisaqassapput min. 150 m2, immikkoortualuk B-mi illoqarfimmi qorsooqqinnersamut 
Tuujummi Naatsiivimmut atasut imaluunniit atassuserneqartunik.   

4.3   Immikkoortualuk B-mi illoqarfimmi naatsiivissuaq ilanngussat 2 aamma 5-imi takutinneqartutut 
pilersinneqarsinnaavoq.  

4.4   Naatsiivissuarmi atortut ajornanngitsut aserujaatsullu soorlu qisuk, beton, ujarak aamma 
savimineq atorneqarsinnaapput.  

4.5   Aput katersorneqassaaq ilanngussaq 4-mi takutinneqartutut.  

4.6   Immikkortualummi B, uninngaarfinnut aqqusineeqqanullu atatillugu qullilersuisoqarsinnaavoq. 

4.7   Isaterinernut, sanaartornernut allatulluunniit ikkussuinernut atatillugu naasunik nunamillu 
aseruineq annikillisarneqassaaq kingorna nunap pissusitoqqaa pilerseqqinniarneqassaaq. 

4.8   Issoq naasullu sumiiffimmiittut piujuartinneqassapput uninngasuutigineqarlutillu sanaartornerup 
kingorna iniminnut utertinneqaqqillutik. Nunaminertamik tunniussinermut aamma isaterinissamut 
akuersissuteqarnerni Kommuneqarfik Sermersooq torersaasinissamut pilersitseqqinnissamullu 
pisussaaffinnik sinaakkusersuissaaq.  

4.9   Sanaartorfissani 2, 3, aamma 4 tamaginni meeqqat imaluunniit inuusuttuaqqat pinnguartarfiat 
pilersinneqassaaq.  

5. Teknikkikkut atortut 

5.1   Sanaartukkat nutaat pisortat innaallagissiorneranut, imermut, ungasianit kiassarneqarnermut 
kiisalu kuuffilersuutaannut attavilersugaassapput, 

5.2   Imikut qasertut qernertullu tamarmik kuuffitsigut ingerlaartinneqassapput. Nunap qaanit qaliallu 
qaanit imeq kuuffikkoorani aqqutissiunneqassaaq sanaartukkanut, aqqusinernut 
aqqusineeqqanut sanaartorfiunngitsunullu akornutaaqunagu.  

5.3   Ledningit pilersuinermut ass. innaallagissamik, imermik, kiassarnermik aamma imikut kuuffiinut 
atortut nunap iluanut assanneqassapput. Ledningit allanit allanngortittariaqassappata ledninginit 
piginnittumut aningaasartuutaassanngilaq aamma tamanna aatsaat pisinnaavoq, ledningimik 
piginnittoq isumaqatigalugu taassumallu passussinissamut innersuussutai malittarisassaalu 
naapertorlugit.  

5.4   Immikkoortup iluani teknikkimut atortulersuutinik ikkussuisoqarsinnaavoq, soorlu 
transformerstationit immikkoortumik pilersuisussat. Transformerstationit inissaat ilusissaallu 
Nukissiorfiit aamma Kommuneqarfik Sermersooq isumaqatigiissutigissavaat sumiiffimmut 
akornutaanngitsumik inissinneqaqqullugit. 

5.5   Sanaartorfissaq 1-imi eqqagassanik uninngatitsineq sanaartukkap iluani pissaaq. 

5.6   Sanaartorfissani 2-miit 4-mut sanaartortoqarnerani eqqagassanik uninngatitsigallarneq 

sanaartorfiup iluani pissaaq. 

6. Nunaminertat sanaartorfiunngitsut   

6.1   Pilersaarusiorfiusumi naasoqarneq sapinngisamik piujuartinneqassaaq. Sanaartorfiunngitsuni 
nuna sanaartorneq, isaterineq allatulluunniit suliaqarneq pissutaalluni aserortoq qangatut 
pissuseqalersinneqassaaq naggorissarneqarluniluunniit.  

6.2   Sanaartornermut, isaterinermut nunamilluunniit allatuineq pissutaalluni nuna aserortoq 
pissutsiminut utertinneqaqqissaaq. 

6.3   Immikkoortortami angallatinik uninngatitsisoqassanngilaq. Nunaminertat sanaartorfiunngitsut 
torersuutinneqassapput aamma sumiiffiit uninngasuusivigineqassanngillat nunaminertat 
siunertanut iluarsaanneqarsimatinnagit assersugaatinnagilluunniit.  

7. Piujuaannartitsineq  

- 

8. Pinngortitamik illersuiniat soqutigisaat 

- 

9. Nunaateqarnermit soqutigisat 

- 

10. Sanaartukkat ataatsimoorussat 

-  

11. Piginnittut peqatigiiffiat 

11.1 Immikkoortortami inissiani nutaanik ataatsimoorussatut soqutigisanik nakkutilliisussanik piginnittut 

peqatigiiffiannik pilersitsisoqassaaq. 

11.2 Immikkoortortami aqquserngit, aqqusineeqqat aamma sanaartorfigineqanngitsut peqatigiiffimmit 

aserfallatsaalineqassapput (aamma ukiukkut). 

11.3 Immikkoortortami sanaartorfissami siullermi kingusinnerpaamik sanaartukkat atorneqalernerannit 

peqatigiiffik pilersinneqarsimassaaq. Inissianik piginnittut piginnittut peqatigiiffiannut 

ilaasortaasinnaapput.  

11.4 Peqatigiiffik pilersinneqarpat adressia erngerluni Kommuneqarfik Sermersuumut 

nalunaarutigineqassaaq.  

11.5 Immikkoortortamik sanaartorfigissaanermi aningaasartuutit taakkualu piginnittut akornanni 

agguarnerat, akilersuinissamik malittarisassani immikkut allassimasuutigineqassapput. 

12. Avatangiisit artorsartinneqarnerannut killissarititaasoq 

- 

13. Sanaartukkat nukissamik atuinikitsut 

13.1 Sanaartukkat nutaat nukissamik atuinikitsussanngorlugit napparneqarsinnaapput. 

14. Atorneqalernissaannut piumasaqaatit 

Sanaartukkat nutaat atorneqalissanngillaq: 

14.1 § 3 imm. 5, naapertorlugu motorilinnut uninngaartarfinnik sanasoqarsimatinnagu.  

14.2 § 5 imm. 1. naapertorlugu pisortat innaallagissamik, imermik, kiassarnermik kiisalu imikut 
kuuffiinik pilersuinerannut attaviliisoqarsimatinnagu  

14.3 § 6 imm. 2. naapertorlugu nunaminertaq pissusitoqqamisut pilersinneqarsimatinnagu.  

